
Achoimre fheidhmeach 

Cuspóir na tuarascála 

Tá sé i gceist go roinnfear sonraí agus eolas fíriciúil sa tuarascáil seo a bheidh mar bhonn 

eolais do phróiseas comhairliúcháin phoiblí ar mhaithe le polasaí nua a fhorbairt don 

oideachas lán-Ghaeilge lasmuigh den Ghaeltacht. Sa tuarascáil, cuirtear sonraí i láthair atá 

ar fáil don Roinn Oideachais maidir leis an soláthar reatha don oideachas lán-Ghaeilge 

lasmuigh den Ghaeltacht. Leagtar amach freisin na próisis agus na cúinsí a chuirtear san 

áireamh agus cinntí á ndéanamh maidir le soláthar oideachais lán-Ghaeilge sa todhchaí.  

Príomhthorthaí agus sonraí de réir na hearnála 

Suíomhanna foghlama agus cúraim na luath-óige lán-Ghaeilge (FCLÓ) 

Tugann na sonraí táscacha le fios go bhfuil thart ar 253 suíomh FCLÓ lán-Ghaeilge sa 

Ghaeltacht agus lasmuigh di, atá féinaitheanta mar shuíomhanna atá ag feidhmiú trí mheán 

na Gaeilge, cé nach ionann leibhéal úsáide na Gaeilge i ngach ceann de na suíomhanna 

seo. Ós rud é nach mbailítear sonraí go córasach faoin teanga a úsáidtear i suíomhanna 

foghlama agus cúraim na luath-óige lán-Ghaeilge (FCLÓ), tá tuilleadh oibre á dhéanamh 

faoi láthair chun eolas níos cruinne a fháil faoin earnáil seo.  

Bunscoileanna 

Leagtar amach na príomhshonraí seo a leanas maidir le soláthar oideachais lán-Ghaeilge 

lasmuigh den Ghaeltacht ag leibhéal na bunscoile:  

 Bhí 37,650 dalta cláraithe i nGaelscoileanna sa scoilbhliain 2020-21, ionann agus 7% 

de rollacháin na ndaltaí lasmuigh den Ghaeltacht ag an mbunleibhéal. 

 In 2021-22 bhí 152 Gaelscoil lasmuigh den Ghaeltacht, le Gaelscoil amháin ar a 

laghad i ngach contae. 

 Anuas air sin, bhí 2,202 múinteoir (coibhéisí lánaimseartha) ag múineadh i 

nGaelscoileanna sa bhliain acadúil chéanna.  

 Tá 28 Gaelscoil a bhfuil stádas DEIS acu. Is ionann seo agus 18% de na 

Gaelscoileanna ar fad. 

 Cé go bhfuil éiteas Caitliceach ag formhór na nGaelscoileanna, is scoileanna 

idirchreidmheacha nó ilchreidmheacha iad 23% de na Gaelscoileanna. 

Iar-bhunscoileanna 

Leagtar amach na príomhshonraí seo a leanas maidir le soláthar oideachais lán-Ghaeilge 

lasmuigh den Ghaeltacht ag leibhéal na hiar-bhunscoile:  

 Bhí 10,283 scoláire cláraithe i nGaelcholáistí sa scoilbhliain 2020-21, ionann agus 

2.8% de rollacháin na scoláirí lasmuigh den Ghaeltacht ag an iar-bhunleibhéal. 

 In 2021-22, bhí 29 Gaelcholáiste lasmuigh den Ghaeltacht. Tá 7 gcontae gan aon 

soláthar oideachais lán-Ghaeilge ag an iar-bhunleibhéal. 

 Anuas air sin, bhí 798 múinteoir (coibhéisí lánaimseartha) ag múineadh i 

nGaelcholáistí sa bhliain acadúil chéanna. 

 Bhí 4,723 dalta i rang a sé i nGaelscoileanna i Meitheamh 2020. Astu sin, d'aistrigh 

1,688 go Gaelcholáiste, ionann agus ráta aistrithe 36%. 

 Tá stádas DEIS ag cúig Ghaelcholáiste. Is ionann sin agus 17% de na Gaelcholáistí 

go léir. 

 Is scoileanna ilchreidmheacha nó idirchreidmheacha iad 69% de na Gaelcholáistí, 

agus tá éiteas Caitliceach ag an 31% eile. 

Aonaid agus sruthanna 

Tá aonaid agus sruthanna lán-Ghaeilge ag feidhmiú i roinnt iar-bhunscoileanna Béarla ar fud 

na tíre. Tá taighde ar siúl faoi láthair chun anailís a dhéanamh ar an soláthar reatha in 

aonaid agus sruthanna, a chuirfidh faisnéis luachmhar ar fáil a bheidh mar bhonn eolais 

d’fhorbairt an pholasaí nua. 

Pleanáil do sholáthar amach anseo 

I bhfianaise na n-athruithe déimeagrafacha atáthar ag súil leo sna blianta amach romhainn, 

meastar go dtiocfaidh laghdú ar bhunú scoileanna nua. Beidh sé tábhachtach, mar sin, go 

mbainfear an leas is mó is féidir as na deiseanna atá ann soláthar lán-Ghaeilge a mhéadú 

laistigh de bhonneagar na scoileanna atá ar fáil cheana. Áireofar leis seo an úsáid is fearr a 

bhaint as an soláthar cóiríochta scoile atá ann cheana agus gach leas a bhaint as an 

infheistíocht chaipitil inár scoileanna. D'fhéadfadh roghanna a bheith i gceist amhail 

scoileanna lán-Ghaeilge atá ann cheana féin a leathnú, comhchampais a sholáthar nó 

tacaíocht a thabhairt do scoileanna meán-Bhéarla aistriú go scoileanna lán-Ghaeilge. 

1. Réamhrá 

Tá soláthar tumoideachais lán-Ghaeilge ar ardchaighdeán ina phríomhghníomh de Straitéis 

20 Bliain don Ghaeilge 2010-2030 chun tacú le forbairt cumais teanga inár ndaoine óga 

agus chun líon na gcainteoirí laethúla Gaeilge a mhéadú. Cuimsíonn an straitéis gealltanais 

chun tacaíocht leanúnach a chur ar fáil don oideachas lán-Ghaeilge (OLG) ag gach leibhéal 

ó shuíomhanna foghlama agus cúraim na luath-óige (FCLÓ) tríd na bunscoileanna go dtí na 

hiar-bhunscoileanna, lena n-áirítear aonaid/sruthanna lán-Ghaeilge in iar-bhunscoileanna 

meán-Bhéarla.  

Chun tacú leis an straitéis seo, tá polasaí nua don oideachas lán-Ghaeilge lasmuigh den 

Ghaeltacht á fhorbairt anois ag an Roinn Oideachais. Beidh athbhreithniú ar thaighde 

náisiúnta agus idirnáisiúnta ábhartha agus beidh próiseas comhairliúcháin phoiblí fhairsing 

mar bhonn eolais d’fhorbairt an pholasaí. Tá sé i gceist go gcuirfidh an tuarascáil seo eolas 

cúlra riachtanach ar fáil chun tacú le dréachtú aighneachtaí agus freagraí don phróiseas 

comhairliúcháin maidir le forbairt an pholasaí nua. 

Sna sonraí sa tuarascáil seo1, dírítear go príomha ar sholáthar oideachais lán-Ghaeilge 

lasmuigh den Ghaeltacht2. Déantar anailís sa tuarascáil ar shonraí reatha an tsoláthair 

oideachais lán-Ghaeilge agus déantar iarracht éileamh réamh-mheasta ar an OLG lasmuigh 

den Ghaeltacht amach anseo a léiriú. Cuireann sé seo eolas cúlra riachtanach tras-

earnálach ar fáil chun bonn eolais a chur faoi fhorbairt polasaí nua don oideachas lán-

Ghaeilge lasmuigh den Ghaeltacht. 

Faoin Acht Oideachais 1998, tá freagracht ar an Roinn Oideachais forbairt an 

Ghaeloideachais a spreagadh agus a éascú. Cuirtear oideachas lán-Ghaeilge ar fáil i 

suíomhanna foghlama agus cúraim na luath-óige agus i scoileanna ina labhraítear Gaeilge. 

I gcomparáid leis na hearnálacha bunscoile agus iar-bhunscoile, aithnítear go bhfuil an t-

oideachas trí mheán na Gaeilge in earnáil foghlama agus cúraim na luath-óige ag céim luath 

ina chuid forbartha. Tuigtear go bhfuil éagsúlacht sa chleachtas in úsáid agus i gcur chun 

cinn na Gaeilge ó shuíomh amháin go suíomh eile. Tá an Roinn Oideachais tiomanta le 

leanúint ar aghaidh ag obair leis an Roinn Leanaí, Comhionannais, Míchumais, 

Lánpháirtíochta agus Óige chun feabhas a chur ar an earnáil lán-Ghaeilge seo agus chun 

tacú le torthaí an oideachais do leanaí atá ag fáil oideachais lán-Ghaeilge i suíomhanna 

foghlama agus cúraim na luath-óige. 

Is iad aonaid agus sruthanna cuid de na cuir chuige atá ann cheana féin chun oideachas iar-

bhunscoile a chur ar fáil trí mheán na Gaeilge, áit nach féidir freastal ar an éileamh trí 

Ghaelcholáiste a chur ar fáil. Aithnítear go n-athraíonn méid an tsoláthair trí mheán na 

                                                

 

1 Léiríonn na sonraí sa tuarascáil seo, seachas iad siúd sna rannóga a bhaineann le riachtanais 

speisialta oideachais, rollacháin i seomraí ranga príomhshrutha. 
2 Fágtar scoileanna Gaeltachta as an áireamh sna sonraí faoi scoileanna lán-Ghaeilge sa tuarascáil 

seo mar go bhfuiltear ag díriú ar an oideachas lán-Ghaeilge lasmuigh den Ghaeltacht. Foilsíodh 

tuarascáil dá leithead ar sholáthar oideachais laistigh den Ghaeltacht mar chuid d’fhorbairt an 

Pholasaí don Oideachas Gaeltachta in 2015. Ós rud é go bhfuil scoileanna Gaeltachta lonnaithe i 

gceantair tuaithe den chuid is mó, tá an t-eolas faoi scoileanna lán-Ghaeilge dírithe níos mó ar 

cheantair uirbeacha mar a tharlaíonn.  

Gaeilge in aonaid/sruthanna ó scoil go scoil agus gurbh fhéidir nach mbíonn na scoláirí 

tumtha sa Ghaeilge do gach ábhar nó ó thús deireadh an lae scoile.  

Úsáidtear an téarmaíocht seo a leanas tríd síos sa tuarascáil seo: 

Naíonra Suíomh foghlama agus cúraim na luath-óige a chuireann seirbhís ar fáil 
trí mheán na Gaeilge.3  

Gaelscoil Bunscoil lán-Ghaeilge lasmuigh den Ghaeltacht.4 

Gaelcholáiste Iar-bhunscoil lán-Ghaeilge lasmuigh den Ghaeltacht.5 

Aonad Aonad lán-Ghaeilge, ceangailte le scoil óstach atá ag feidhmiú trí 
mheán an Bhéarla, ina múintear roinnt ábhar nó gach ábhar trí mheán 
na Gaeilge. 

Sruth Sruth lán-Ghaeilge laistigh de scoil óstach a fheidhmíonn trí mheán an 
Bhéarla, ina ndéantar líon beag ábhar a sheachadadh trí mheán na 
Gaeilge. 

 

  

                                                

 

3 Aithnítear gur féidir leis an méid Gaeilge a labhraítear i naíonraí a bheith éagsúil ó shuíomh go 

suíomh. Is iad na soláthróirí féin a chuireann in iúl gur naíonraí iad. 
4 Úsáidtear an téarma ‘Gaelscoil’ sa tuarascáil seo chun trácht a dhéanamh ar gach bunscoil lán-

Ghaeilge lasmuigh den Ghaeltacht. Tá bunscoileanna lán-Ghaeilge áirithe lasmuigh den Ghaeltacht 

nach dtugann Gaelscoil orthu féin, ach ar mhaithe le soiléireacht an téacs úsáidtear ‘Gaelscoileanna’ 

mar scáth-théarma chun trácht a dhéanamh ar gach bunscoil acu siúd. Tá líon beag Gaelscoileanna 

laistigh de na ceantair Ghaeltachta chomh maith, ach níl sonraí na scoileanna sin san áireamh sna 

sonraí a chuirtear ar fáil faoi Ghaelscoileanna. 
5 Úsáidtear an téarma ‘Gaelcholáiste’ sa tuarascáil seo chun trácht a dhéanamh ar gach iar-bhunscoil 

lán-Ghaeilge lasmuigh den Ghaeltacht. Tá iar-bhunscoileanna lán-Ghaeilge áirithe lasmuigh den 

Ghaeltacht nach dtugann Gaelcholáiste orthu féin, ach ar mhaithe le soiléireacht an téacs úsáidtear 

‘Gaelcholáistí’ mar scáth-théarma chun trácht a dhéanamh ar gach iar-bhunscoil acu siúd. Tá líon 

beag Gaelcholáistí laistigh de na ceantair Ghaeltachta chomh maith, ach níl sonraí na scoileanna sin 

san áireamh sna sonraí a chuirtear ar fáil faoi Ghaelcholáistí. 



Léargas ar Sholáthar don Oideachas Lán-Ghaeilge lasmuigh den Ghaeltacht 

10 

 

2. Mapáil ar an soláthar d’fhoghlaim agus cúram na luath-óige 

lán-Ghaeilge 

Cuireann Léarscáil 1 eolas táscach ar fáil faoi shuíomhanna foghlama agus cúraim na luath-

óige lán-Ghaeilge (FCLÓ) in Éirinn. Ós rud é nach mbailítear sonraí go córasach faoin 

teanga a úsáidtear i suíomhanna FCLÓ, tá tuilleadh oibre á dhéanamh faoi láthair chun 

eolas níos cruinne a fháil faoin earnáil seo. Tá an fhaisnéis sa léarscáil bunaithe ar shonraí 

féin-tuairiscithe agus níor cheart brath air chun comhthéacsanna sonracha FCLÓ a aithint. 

Tríd is tríd, áfach, is éard a thugtar le fios ann ná go bhfuil an soláthar FCLÓ lán-Ghaeilge 

lasmuigh den Ghaeltacht dírithe go láidir ar cheantair uirbeacha. 

Léarscáil 1: Léarscáil tháscach a léiríonn suíomhanna na gcomhthéacsanna FCLÓ lán-Ghaeilge 

  

 



Léargas ar Sholáthar don Oideachas Lán-Ghaeilge lasmuigh den Ghaeltacht 

11 

 

3. Mapáil ar an soláthar bunscoile agus iar-bhunscoile lán-

Ghaeilge 

Tugann na léarscáileanna seo a leanas léiriú físiúil ar shuíomhanna bunscoileanna agus iar-
bhunscoileanna lán-Ghaeilge.  

Tugann Léarscáil 2 forléargas náisiúnta ar an soláthar. Mar is léir, tá céatadán suntasach 
(105 as 254) de bhunscoileanna lán-Ghaeilge lonnaithe laistigh den Ghaeltacht. Níl ach 
Gaelscoil amháin ag roinnt contaetha, ach tá easpa suntasach Gaelscoileanna i lár na tíre. 

San earnáil iar-bhunscoile, tá leath de na scoileanna lán-Ghaeilge (29 as 58) lonnaithe 
lasmuigh den Ghaeltacht.  

Tugann léarscáileanna 3-6 léargas níos mionsonraithe ar sholáthar an Ghaeloideachais ar 
fud na tíre. 

Léarscáil 2: Suíomhanna scoileanna lán-Ghaeilge laistigh agus lasmuigh den Ghaeltacht, 2020 

Léarscáil 3: Suíomhanna scoileanna lán-Ghaeilge laistigh agus lasmuigh den Ghaeltacht, Tuaisceart, 

2020 

 

Léarscáil 4: Suíomhanna scoileanna lán-Ghaeilge laistigh agus lasmuigh den Ghaeltacht, Iarthar, 

2020 

Léarscáil 5: Suíomhanna scoileanna lán-Ghaeilge laistigh agus lasmuigh den Ghaeltacht, Deisceart, 

2020 

 

Léarscáil 6: Suíomhanna scoileanna lán-Ghaeilge laistigh agus lasmuigh den Ghaeltacht, Oirthear, 

2020 

4. Suíomhanna Foghlama agus Cúraim na Luath-Óige – 

Naíonraí 

4.1 Cúlra 

Go náisiúnta, feidhmíonn naíonraí laistigh agus lasmuigh de phobail ainmnithe Ghaeltachta 

ina labhraítear Gaeilge. Tá sé mar aidhm acu scileanna teanga na bpáistí a bhfuil an 

Ghaeilge acu mar chéad teanga a fhorbairt, agus sealbhú na Gaeilge mar dhara teanga a 

chur chun cinn. 

Tugann naíonraí a úsáideann múnla an "luath-thumoideachais" d'fhorbairt teanga deis do 

pháistí éisteacht leis an nGaeilge agus dul i ngleic léi ar bhealach an-nádúrtha agus 

tarraingteach. Is féidir é sin a dhéanamh nuair a labhraíonn an t-oideachasóir luathbhlianta i 

nGaeilge amháin ón tús agus nuair a úsáideann siad geáitsí chun cumarsáid, tuiscint agus 

rannpháirtíocht a chur chun cinn sa Ghaeilge.  

Déantar soláthar trí mheán na Gaeilge a mhaoiniú ar an mbonn céanna le soláthar trí mheán 

an Bhéarla. Don aoisghrúpa 3-5, soláthraíonn an clár um Chúram agus Oideachas na Luath-

Óige (COLÓ) foghlaim agus cúram na luath-óige ar bhonn uilíoch, saor in aisce, ar feadh 15 

uair sa tseachtain agus 38 seachtain sa bhliain. Lasmuigh de seo, tugtar fóirdheontas 

d’fhoghlaim agus cúram na luath-óige tríd an Scéim Náisiúnta Cúraim Leanaí. 

Cuireann an clár COLÓ ar chumas leanaí óga leas a bhaint as suas le dhá bhliain cúraim 

agus foghlama saor in aisce sula gcláraítear iad sa bhunscoil.  

4.2 Soláthar reatha 

Cuireadh sonraí ó shuirbhéanna bliantúla, a d'eisigh Gaeloideachas chuig bainistíocht 

suíomhanna FCLÓ, ar fáil don Roinn Oideachais. Chuir suíomhanna foghlama agus cúraim 

na luath-óige na sonraí féinfhógartha seo ar fáil do Ghaeloideachas chun feasacht a ardú ar 

iarrachtaí na suíomhanna seirbhísí a sholáthar trí mheán na Gaeilge.  

Chun léargas a fháil ar an soláthar lán-Ghaeilge atá ann cheana féin i measc suíomhanna 

FCLÓ, rinne an tAonad Tacaíochta Meastóireachta agus Taighde de Chigireacht na Roinne 

Oideachais anailís agus crostagairt idir na sonraí a fuarthas le liosta Pobal de shuíomhanna 

gníomhacha foghlama agus cúraim na luath-óige ag baint úsáide as aitheantóirí Tusla agus 

Éirchóid.  

Léiríonn toradh na hanailíse seo go bhfuil thart ar 253 suíomh FCLÓ lán-Ghaeilge sa 

Ghaeltacht agus lasmuigh di, atá féinaitheanta mar shuíomhanna atá ag feidhmiú trí mheán 

na Gaeilge, cé go bhfuil réimse ann maidir le leibhéal úsáide na Gaeilge. Déanfar tuilleadh 

anailíse ar na sonraí amach anseo chun meastachán a dhéanamh ar líon na suíomhanna 

FCLÓ lasmuigh den Ghaeltacht. 

Tá grúpa oibre idirghníomhaireachta á stiúradh ag an An Roinn Leanaí, Comhionannais, 

Míchumais, Lánpháirtíochta agus Óige (RLCMLÓ) faoi láthair chun eolas níos cruinne agus 

cothrom le dáta a bhailiú ar sholáthar FCLÓ trí mheán na Gaeilge. 

4.3 Soláthar todhchaí a phleanáil 

Ós rud é gur fiontair phríobháideacha iad suíomhanna FCLÓ, níl aon srian ar bhunú 

naíonraí seachas an gá a bheith cláraithe le Tusla agus an riachtanas go gcaithfear cloí leis, 

na Rialacháin um Chúram Leanaí (Seirbhísí Luathbhlianta), 2016 agus an tAcht um Chúram 

Leanaí 1991, chomh maith le reachtaíocht ábhartha ar bith eile. 

D'fhoilsigh an RLCMLÓ An Chéad 5: Straitéis Uile-Rialtais do Naíonáin, Leanaí Óga agus a 

dTeaghlaigh 2019-2028 chun saol naíonáin, páistí óga agus a dteaghlaigh a fheabhsú. 

Tógann an plean deich mbliana seo ar na forbairtí suntasacha in FCLÓ (agus cúram leanaí 

ar aois scoile) le blianta beaga anuas agus féachann sé le hinacmhainneacht, 

inrochtaineacht agus caighdeán a mhéadú. Leagtar amach in An Chéad 5 cur chuige 

beartais an Rialtais maidir le soláthar FCLÓ a neartú sna blianta atá romhainn go dtí 2028. 

 

  

https://first5.gov.ie/about-first-5
https://first5.gov.ie/about-first-5
https://first5.gov.ie/about-first-5

5. Bunscoileanna – Gaelscoileanna 

5.1 Soláthar reatha 

Mar a leagtar amach i dTábla 1 thíos, cláraíodh 37,650 dalta i nGaelscoileanna 6 in 2020, 

arb ionann é sin agus 7% de rollacháin na ndaltaí ag an mbunleibhéal lasmuigh den 

Ghaeltacht.  

Tábla 1: Líon na mbunscoileanna agus na rollachán lasmuigh den Ghaeltacht, 2020 

Cineál Scoile  Líon na 
scoileanna 

Líon na 
rollachán 

Céatadán na 
scoileanna 

Céatadán na 
rollacháin 

Gaelscoil 149 37,650 5% 7% 

Bunscoil meán-
Bhéarla 
lasmuigh den 
Ghaeltacht 

2,826 497,302 95% 93% 

Iomlán 2,975 534,952 100% 100% 

 

Léiríonn Tábla 2 ar an gcéad leathanach eile na rollacháin seo de réir an chontae agus 

léiríonn sé, cé go raibh an líon is mó daltaí cláraithe i nGaelscoileanna i mBaile Átha Cliath 

le 10,354 dalta, ach go raibh an céatadán is airde daltaí i Muineachán le 11.5%7. Is sa 

Chabhán a bhí an ráta rollacháin is ísle i nGaelscoileanna: ní raibh ach 102 as 9,690 dalta 

cláraithe, nó 1.1% de na rollacháin go léir. 

  

                                                

 

6 Tá na sonraí seo bunaithe ar an eolas a chuireann gach scoil ar fáil don Roinn Oideachais. Tagraíonn 

'Gaelscoileanna' do scoileanna lasmuigh den Ghaeltacht a d'aithin iad féin mar scoileanna ina múintear 'gach ábhar 

trí Ghaeilge do gach dalta'. 
7 Tá méadú leanúnach tagtha ar chéatadán na rollachán i nGaelscoileanna i Muineachán le deich mbliana 

anuas, ó 8.5% in 2011 go 11.3% in 2019 agus 2020. 

 

Rollacháin 
Bunscoile 
Mhuineacháin 

2011 2012 2013 2014 2015 2016 2017 2018 2019 2020 

Rollacháin 
Bunscoile 
Iomlána 

6,988 7,210 7,310 7,466 7,635 7,694 7,801 7,881 7,922 7,861 

Rollacháin 
Gaelscoile 
Iomlána 

594 646 699 757 794 829 850 875 899 887 

% de 
Rollacháin 
Gaelscoile v 
Rollacháin 
Iomlána 

8.5% 9.0% 9.6% 10.1% 10.4% 10.8% 10.9% 11.1% 11.3% 11.3% 

Tábla 2: Líon Gaelscoileanna agus líon rollachán i nGaelscoileanna de réir an chontae, 2020 

Contae Líon 

Gaelscoileanna 

Rollacháin i 

nGaelscoileanna 

Rollacháin 

iomlána i 

ngach scoil 

Rollacháin i 

nGaelscoileanna 

mar % de 

rollacháin iomlána 

Baile Átha Cliath 38 10,354 139,423 7.4% 

An Cabhán 1 102 9,690 1.1% 

Ceatharlach 1 467 7,424 6.3% 

Ciarraí 4 880 14,741 6.0% 

Cill Chainnigh 1 451 10,997 4.1% 

Cill Dara 8 2,565 29,128 8.8% 

Cill Mhantáin 6 1,639 17,570 9.3% 

An Clár 4 641 12,988 4.9% 

Corcaigh 22 6,666 61,224 10.9% 

Dún na nGall 6 782 15,600 5.0% 

Gaillimh 9 2,558 24,825 10.3% 

An Iarmhí 3 582 11,157 5.2% 

Laois 3 443 10,897 4.1% 

Liatroim 2 208 3,699 5.6% 

Loch Garman 3 629 18,019 3.5% 

An Longfort 1 150 5,254 2.9% 

An Lú 2 407 16,898 2.4% 

Luimneach 6 1,994 22,270 9.0% 

Maigh Eo 4 709 13,284 5.3% 

An Mhí 7 1,965 25,964 7.6% 

Muineachán 4 887 7,743 11.5% 

Port Láirge 4 974 13,737 7.1% 

Ros Comáin 1 156 7,713 2.0% 

Sligeach 1 233 7,394 3.2% 

Tiobraid Árann 5 860 17,963 4.8% 

Uíbh Fhailí 3 348 9,350 3.7% 

Iomlán 149 37,650 534,952 7.0% 

5.2 Méid an ranga 

Léiríonn Tábla 3 rollacháin i nGaelscoileanna in 2020 de réir mhéid an ranga, i gcomparáid 

le scoileanna meán-Bhéarla agus scoileanna sa Ghaeltacht. Bhí na méideanna ranga is mó 

le feiceáil i nGaelscoileanna le beagnach duine as gach ceathrar daltaí (24%) i ranganna le 

30 dalta nó níos mó, i gcomparáid le 13.8% i scoileanna meán-Bhéarla, agus 10.9% i 

mbunscoileanna Gaeltachta.  

Tábla 3: Méid an ranga i nGaelscoileanna, 2020 

Méid an ranga 0-19 20-24 25-29 30-34 35+ Iomlán 

 Daltaí Daltaí Daltaí Daltaí Daltaí Daltaí 

Gaelscoileanna 3,400 9,115 15,795 9,020 320 37,650 

Bunscoileanna Gaeltachta 2,322 1,882 2,093 771 - 7,068 

Scoileanna eile 77,127 145,740 209,789 64,831 3,288 500,775 

Líon iomlán na ndaltaí 82,849 156,737 227,677 74,622 3,608 545,493 

 % % % % % % 

Gaelscoileanna 9.0% 24.2% 42.0% 24.0% 0.8% 100% 

Bunscoileanna Gaeltachta 32.9% 26.6% 29.6% 10.9% 0.0% 100% 

Scoileanna eile 15.4% 29.1% 41.9% 12.9% 0.7% 100% 

 

5.3 Méid na scoile 

Mar atá le feiceáil i dTábla 4, tá meánlíon na ndaltaí i nGaelscoileanna i bhfad níos mó ná 

meánlíon na ndaltaí i mbunscoileanna; 253 dalta ar an meán i nGaelscoileanna i 

gcomparáid le 178 dalta ar an meán i mbunscoileanna go náisiúnta. Bheadh céatadán níos 

mó de Ghaelscoileanna le feiceáil ar an taobh is airde den scála freisin (Tábla 5) le os cionn 

300 dalta ag beagnach 33% de na Gaelscoileanna, i gcomparáid le 19% de na 

bunscoileanna go léir. D’fhéadfadh go bhfuil baint aige sin, go pointe áirithe, leis an gcaoi a 

mbíonn fáil go hiondúil ar scoileanna lán-Ghaeilge i gceantair uirbeacha seachas i gceantair 

tuaithe, go háirithe nuair nach mbíonn scoileanna Gaeltachta san áireamh. 

Tábla 4: Meánlíon na ndaltaí i nGaelscoileanna i gcomparáid le gach bunscoil, 2020 

 
Gaelscoileanna Gach bunscoil phríomhshrutha  

(Gaelscoileanna san áireamh) 

Meánlíon daltaí 253 178 

Tábla 5: Méid na nGaelscoileanna i gcomparáid le gach bunscoil, 2020 

Méid na scoile   
(líon na ndaltaí) 

Gaelscoileanna Gach bunscoil 
phríomhshrutha 

(Gaelscoileanna san 
áireamh)  

Líon na Scoileanna % Líon na Scoileanna % 

400 agus níos mó 30 20.1% 340 11.4% 

Idir 300 agus 399 19 12.8% 229 7.7% 

Idir 200 agus 299 46 30.9% 506 17.0% 

Idir 100 agus 199 30 20.1% 735 24.7% 

Idir 50 agus 99 13 8.7% 644 21.6% 

Níos lú ná 50 11 7.4% 521 17.5% 

Iomlán  149 100.0% 2,975 100.0% 

5.4 Soláthar Foirne 

Sa scoilbhliain 2021-22, bhí 2,202 múinteoir (coibhéisí lánaimseartha – CLAanna) ag 

múineadh i nGaelscoileanna. 

Tábla 6: Poist i nGaelscoileanna 2021 

Poist i nGaelscoileanna Líon post 

Poist ranga (príomhoidí teagaisc san áireamh) 1,521 

Poist tacaíochta  681 

Iomlán na bpost i nGaelscoileanna  2,202 

 

Tá leithdháiltí múinteoirí do Ghaelscoileanna mar an gcéanna leo siúd do gach bunscoil 

phríomhshrutha. 

5.5 Stádas DEIS 

Léiríonn Tábla 7 stádas DEIS Gaelscoileanna i mí Mheán Fómhair 2022. As na 28 Gaelscoil 

a bhfuil stádas DEIS acu, tá a bhformhór mór sna catagóirí uirbeacha (14 i mBanda 

Uirbeach 1 agus 12 i mBanda Uirbeach 2), gan ach dhá scoil sa bhanda DEIS Tuaithe.  

Tábla 7: Gaelscoileanna le stádas DEIS, Meán Fómhair 2022 

 
Gaelscoileanna Gach bunscoil 

(Gaelscoileanna san áireamh) 

Líon na scoileanna le stádas DEIS  28 964 

% na scoileanna le stádas DEIS  18% 30% 

Líon na rollachán i scoileanna le 

stádas DEIS8 

4,400 150,794 

                                                

 

8 Tá na sonraí rollacháin seo bunaithe ar an scoilbhliain 2021-22 do scoileanna le stádas DEIS sa 

scoilbhliain 2022-23.  

% na rollachán i scoileanna le 

stádas DEIS 

11.8% 27.2% 

 

Tábla 8: Gaelscoileanna le stádas DEIS de réir an chontae, Meán Fómhair 2022 

Contae Líon na scoileanna le stádas DEIS 

Baile Átha Cliath 8 

Corcaigh 3 

An Clár 2 

Ciarraí 2 

Tiobraid Árann 2 

An Cabhán 1 

Dún na nGall 1 

Gaillimh 1 

Cill Dara 1 

Luimneach 1 

An Longfort 1 

An Lú 1 

Maigh Eo 1 

Muineachán 1 

Uíbh Fhailí 1 

An Iarmhí 1 
 

5.6 Éiteas agus pátrúnacht 

Léirítear éiteas na nGaelscoileanna, i gcomparáid le scoileanna uile na tíre, i dTábla 9. Mar 

is léir, tá éiteas Caitliceach ag formhór na scoileanna, mar a tharlaíonn go ginearálta i 

mbunscoileanna ar fud na tíre; ach tá céatadán i bhfad níos suntasaí de Ghaelscoileanna 

(23% i gcomparáid le 5% de na scoileanna go léir) idirchreidmheach nó ilchreidmheach. Is 

Gaelscoileanna iad na scoileanna idirchreidmheacha ar fad in Éirinn, agus tá An Foras 

Pátrúnachta mar phátrún acu ar fad seachas ar cheann amháin. 

Tábla 9: Éiteas Gaelscoileanna, 2021 

 
Gaelscoileanna Gach bunscoil 

(Gaelscoileanna san 
áireamh) 

Caitliceach 114 75.0% 2,759 88.7% 

Éiteas Reiligiúnach Aonair Eile  0 0.0% 191 6.1% 

Idirchreidmheach 16 10.5% 16 0.5% 

Ilchreidmheach 19 12.5% 139 4.5% 

Eile/Ní Fios 3 2.0% 6 0.2% 

Iomlán 152 100.0% 3,111 100.0% 

 

Tá pátrúnacht Gaelscoileanna le feiceáil i dTábla 10.  

Tábla 10: Pátrúnacht na nGaelscoileanna, 2021 

Pátrún Líon na scoileanna % na 
scoileanna 

Pátrún Caitliceach 75 49.3% 

An Foras Pátrúnachta9 71 46.7% 

An tAire Oideachais 3 2.0% 

Comh-Phátrúin Chaitliceacha agus Eaglais 
na hÉireann 

1 0.7% 

Ag Foghlaim le Chéile 1 0.7% 

Gaelachas Teo 1 0.7% 

Iomlán 152 100.0% 

5.7 Freastal ar scoláirí le riachtanais speisialta oideachais 

Tugtar breac-chuntas i dTábla 11 ar na huaireanta teagaisc don oideachas speisialta (TOS) 

agus ar na poist do chúntóirí riachtanas speisialta (CRS) i nGaelscoileanna i gcomparáid le 

gach bunscoil. Mar is léir, tá céatadán na n-uaireanta teagaisc don oideachas speisialta 

agus na CRSanna a leithdháiltear ar ranganna príomhshrutha i nGaelscoileanna ag teacht, 

den chuid is mó, le gach bunscoil sa tír.  

Tábla 11: Uaireanta TOS agus CRSanna sa chomhthéacs príomhshrutha i nGaelscoileanna, 2021 

(sonraí ón CNOS) 

 
Gaelscoileanna Gach bunscoil 

(Gaelscoileanna san áireamh) 

  Iomlán Meán in 
aghaidh 
na scoile 

Iomlán Meán in aghaidh 
na scoile 

Uaireanta teagaisc sa 
chomhthéacs príomhshrutha  

12,128.72 79.79 232,709.40 74.75 

CRSanna príomhshrutha 380.58 2.50 8,496.27 2.73 

 

Tagann difríocht chun cinn sa soláthar do scoláirí le riachtanais speisialta oideachais nuair a 

fhéachaimid ar ranganna speisialta. Ag an mbunleibhéal, tá ranganna speisialta ag 18 

Gaelscoil. Is ionann sin agus 11.8% de na Gaelscoileanna ar fad. I gcomparáid leis sin, i 

ngach bunscoil, tá ranganna speisialta ag 25.9% (805 scoil). Is do scoláirí a bhfuil uathachas 

orthu nó don luath-idirghabháil atá gach rang speisialta i nGaelscoil.  

Mar atá le feiceáil thíos i dTábla 12, tá leithdháileadh na bpost teagaisc agus na bpost CRS 

do ranganna speisialta i nGaelscoileanna ag thart ar aon trian den leithdháileadh a fheictear  

i mbunscoileanna go náisiúnta (in aghaidh na scoile). 

  

                                                

 

9 Is féidir le scoileanna faoin bhForas Pátrúnachta éiteas idirchreidmheach, ilchreidmheach nó 

Caitliceach a bheith acu. 

Tábla 12: Poist teagaisc agus CRSanna i ranganna speisialta i nGaelscoileanna, 2021 (sonraí ón 

CNOS) 

 
Gaelscoileanna Gach bunscoil 

(Gaelscoileanna san 
áireamh) 

  Iomlán Meán in 
aghaidh na 

scoile 

Iomlán Meán in 
aghaidh na 

scoile 

Poist teagaisc do ranganna 
speisialta  

27.00 0.18 1,540.00 0.49 

Cúntóirí Riachtanas Speisialta 
do ranganna speisialta 

50.28 0.33 2,915.21 0.94 

5.8 Náisiúntacht 

Mar is léir ó na sonraí i dTábla 13, is mó seans go bhfreastalóidh daltaí a bhfuil náisiúntacht 

eile acu seachas náisiúntacht Éireannach ar scoileanna meán-Bhéarla, agus níl náisiúntacht 

nach náisiúntacht Éireannach í ach ag 1% de dhaltaí Gaelscoile. 

Tábla 13: Náisiúntacht na ndaltaí i nGaelscoileanna, 2020 

 Gaelscoileanna Gach bunscoil 
(Gaelscoileanna san áireamh) 

Cur síos ar an  
náisiúntacht 

Rollachán  % Rollachán % 

Éire (lena n-
áirítear dé-
náisiúntacht) 

37,290 99.0% 488,680 89.6% 

Náisiúntachtaí 
Eile 

372 1.0% 56,813 10.4% 

Iomlán 37,662 100.0% 545,493 100.0% 

 

  



Léargas ar Sholáthar don Oideachas Lán-Ghaeilge lasmuigh den Ghaeltacht 

23 

 

6. Iar-bhunscoileanna – Gaelcholáistí, aonaid/sruthanna 

6.1 Soláthar reatha 

Cuireann Tábla 14 sonraí i láthair maidir le Gaelcholáistí agus rollacháin in 2020.  

Bhí 700 iar-bhunscoil san iomlán lasmuigh den Ghaeltacht in 2020, agus rangaíodh 29 

díobh sin mar Ghaelcholáistí. Is ionann rollacháin sna scoileanna sin agus 2.8% de na 

rollacháin iar-bhunscoile go léir lasmuigh den Ghaeltacht. 

Áirítear na rollacháin fhoriomlána in iar-bhunscoileanna meán-Bhéarla le haonaid i dTábla 

14, agus léiríonn siad rollacháin fhoriomlána sna scoileanna seo le meascán den oideachas 

trí mheán an Bhéarla agus trí mheán na Gaeilge á sholáthar. Níl sonraí iontaofa ar fáil go 

lárnach ar líon beacht na scoláirí laistigh d'iar-bhunscoileanna meán-Bhéarla a 

fhreastalaíonn ar na haonaid féin.  

Tábla 14: Líon na n-iar-bhunscoileanna agus na rollachán lasmuigh den Ghaeltacht, 2020 

Cineál Scoile Líon na 
scoileanna 

Líon na 
rollachán 

Céatadán na 
scoileanna 

Céatadán na 
rollachán 

Gaelcholáiste 29 10,283 4.1% 2.8% 

Scoil mheán-
Bhéarla le 
haonad10 

22 13,140 3.1% 3.5% 

Scoil mheán-
Bhéarla gan aonad 

649 348,916 92.7% 93.7% 

Iomlán 700 372,339 100.0% 100.0% 

 

Léiríonn Tábla 15 rollacháin de réir an chontae i nGaelcholáistí sa bhliain 2020. Cláraíodh 

10,283 scoláire i nGaelcholáistí. Is é sin 2.8% de na rollacháin iomlána, atá níos ísle ná mar 

atá in earnáil na mbunscoileanna. I mBaile Átha Cliath a bhí an líon ba mhó le 4,387 

scoláire, agus ba i Muineachán a bhí an ráta cláraithe ab airde le 6.8%.  

Mar is léir ó Tábla 15, níl rollachán Gaelcholáiste ag 13 contae, agus níl aon aonad ag 

seacht gcinn de na contaetha sin ach an oiread. 

  

                                                

 

10 Tá an t-eolas faoi na haonaid sa tábla seo tógtha ó chóras Bunachar Sonraí ar Líne d'Iar-

Bhunscoileanna (P-POD) na Roinne Oideachais, córas ina bhféin-chláraíonn scoileanna an bhfuil 

oideachas trí mheán na Gaeilge á chur ar fáil acu ina n-aonaid. Tá seans ann go bhfuil líon na 

scoileanna le haonaid níos ísle ná an líon a luaitear sa tábla de bharr go mbíonn moill le huasdátaithe 

ar uairibh. Tá tuilleadh eolais faoi aonaid ar fáil sa roinn thíos.  

Tábla 15: Rollacháin i nGaelcholáistí agus i scoileanna le haonaid lasmuigh den Ghaeltacht de réir an chontae, 2020 

Contae Líon na 

nGaelcholáistí 

Líon na 

scoileanna le 

haonaid 

Rollacháin i 

nGaelcholáistí 

Rollacháin i 

scoileanna le 

haonaid 

Rollacháin i 

scoileanna 

meán-Bhéarla 

Rollacháin 

Iomlána 

Rollacháin i 

nGaelcholáistí mar 

% den iomláin 

Baile Átha Cliath 10   4,387 0 89,631 94,018 4.7% 

An Cabhán     0 0 5,919 5,919 0.0% 

Ceatharlach 1   361 0 5,715 6,076 5.9% 

Ciarraí 1 1 350 523 9,612 10,485 3.3% 

Cill Chainnnigh 1 1 207 254 7,608 8,069 2.6% 

Cill Dara 2   398 0 19,780 20,178 2.0% 

Cill Mhantáin 2   604 0 11,824 12,428 4.9% 

An Clár   1 0 487 8,173 8,660 0.0% 

Corcaigh 4 9 1,558 6,533 35,185 43,276 3.6% 

Dún na nGall 2   304 0 11,244 11,548 2.6% 

Gaillimh 1 1 252 621 16,931 17,804 1.4% 

An Iarmhí   1 0 1,173 7,161 8,334 0.0% 

Laois   1 0 300 5,962 6,262 0.0% 

Liatroim     0 0 2,700 2,700 0.0% 

Loch Garman 1   245 0 12,990 13,235 1.9% 

An Longfort     0 0 4,052 4,052 0.0% 

An Lú   2 0 1,237 11,980 13,217 0.0% 

Luimneach 2 1 1,079 405 14,898 16,382 6.6% 

Maigh Eo     0 0 9,498 9,498 0.0% 

An Mhí     0 0 15,615 15,615 0.0% 

Muineachán 1   384 0 5,231 5,615 6.8% 

Port Láirge 1   154 0 9,245 9,399 1.6% 

Ros Comáin     0 0 4,069 4,069 0.0% 

Sligeach   1 0 520 4,689 5,209 0.0% 

Tiobraid Árann   3 0 1,087 12,791 13,878 0.0% 

Uíbh Fhailí     0 0 6,413 6,413 0.0% 

Líon Iomlán 29 22 10,283 13,140 348,916 372,339 2.8% 

6.2 Méid na scoile 

Léiríonn Tábla 16 méid na nGaelcholáistí de réir líon na scoláirí. Tá formhór mór na 

scoileanna ag an taobh is ísle den scála, le 45% sa chatagóir is lú (<300 scoláire). Ní raibh 

níos mó ná 800 scoláire cláraithe i nGaelcholáiste ar bith sa scoilbhliain 2020-21. 

Tábla 16: Méid na nGaelcholáistí, 2020 

   Gaelcholáistí Gach iar-bhunscoil  
(Gaelcholáistí san áireamh) 

Méid na scoile 
(líon scoláirí) 

Líon na 
scoileanna 

Céatadán na 
scoileanna 

Líon na 
scoileanna 

Céatadán na 
scoileanna 

Faoi bhun 300 13 44.8% 179 24.6% 

300-599  13 44.8% 283 38.8% 

600-799  3 10.3% 150 20.6% 

800 agus níos 
mó 

0 0.0% 117 16.0% 

 Iomlán 29 100.0% 729 100.0% 

 

6.3 Soláthar Foirne 

Is ionann leithdháiltí múinteoirí do Ghaelcholáistí agus leithdháiltí d'iar-bhunscoileanna 

meán-Bhéarla príomhshrutha cé is moite de go bhfuil siad i dteideal post múinteoireachta 

breise amháin. Faigheann scoileanna a bhfuil aonad acu leithdháileadh breise de 1.18 de 

choibhéis lánaimseartha (CLAanna) – 1 post CLA (22 uair sa tseachtain) don aonad agus 

0.18 post CLA (4 uair sa tseachtain) i ndáil leis an Múinteoir i bhFeighil. Tugtar an 

leithdháileadh gach bliain nuair a dheimhníonn na scoileanna go bhfuil an t-aonad fós á 

reáchtáil acu. Mar a léirítear i dTábla 17, tá 798 múinteoir ag múineadh i nGaelcholáistí (gan 

scoileanna le haonaid san áireamh). Dála na rollachán, is i mBaile Átha Cliath agus i 

gCorcaigh atá an líon is airde múinteoirí, agus tá 58% den leithdháileadh ag na contaetha 

sin le chéile. 

Tábla 17: Líon múinteoirí (CLA) i nGaelcholáistí, 2021 

Contae Leithdháileadh (CLA) 

Baile Átha Cliath 340.8 

Ceatharlach 24.95 

Ciarraí 26.1 

Cill Chainnigh 16.15 

Cill Dara 34.51 

Cill Mhantáin 45.27 

Corcaigh 123.1 

Dún na nGall 25.56 

Gaillimh 20.17 

Loch Garman 21.22 

Luimneach 78.36 

Muineachán 27.19 

Port Láirge 14.94 

Líon Iomlán 798.32 



Léargas ar Sholáthar don Oideachas Lán-Ghaeilge lasmuigh den Ghaeltacht 

27 

 

Is é 27.52 (CLA) an meán-leithdháileadh múinteoirí do Ghaelcholáistí i gcomparáid le 43.12 

ar an meán i scoileanna príomhshrutha. 

6.4 Aonaid 

Tá taighde coimisiúnaithe ag an gComhairle um Oideachas Gaeltachta agus 

Gaelscolaíochta (COGG) chun anailís a dhéanamh ar an soláthar reatha in aonaid agus i 

sruthanna laistigh agus lasmuigh den Ghaeltacht. Cuirfidh an taighde seo eolas luachmhar 

ar fáil chun bonn eolais a chur faoi fhorbairt polasaí nua maidir leis an soláthar oideachais 

lán-Ghaeilge. 

6.5 Múnla píolótach satailíte 

In 2021, cheadaigh an tAire Oideachais moladh go ndéanfaí múnla satailíte den soláthar 

oideachais lán-Ghaeilge a phíolótú i nDún Dealgan. Is éard atá i gceist leis an múnla seo ná 

campas breise a chur ar fáil faoi bhainistíocht Ghaelcholáiste atá ann cheana féin i mBaile 

Brigín, Coláiste Ghlór na Mara, seachas scoil nua a bhunú. Feidhmeoidh an tsatailít faoi 

phátrúnacht an Fhorais Phátrúnachta.  

Trí phíolótú a dhéanamh ar mhúnla satailíte lán-Ghaeilge, tugtar deis iniúchadh a dhéanamh 

ar mhúnla a d'fhéadfadh buntáistí straitéiseacha agus infheidhmeacht a bheith aige in 

áiteanna eile sa tír, áiteanna nach bhfuil bunú Gaelcholáiste neamhspleách indéanta faoi 

láthair ach nuair a d'fhéadfadh leibhéal éilimh a bheith ann d'iar-bhunoideachas lán-Ghaeilge 

nach bhfuil freastal á dhéanamh air faoi láthair.  

Tugann an múnla píolótach seo rogha nua do thuismitheoirí i nDún Dealgan maidir le 

soláthar lán-Ghaeilge, chomh maith leis an soláthar reatha atá curtha ar fáil ag scoileanna 

sa cheantar. D'fhéadfadh go gcabhródh an fhoghlaim ón múnla píolótach le forbairt 

fhéideartha polasaí/cur chuige marthanach chun an múnla seo a chur i bhfeidhm in áiteanna 

eile, faoi réir athbhreithniú rathúil. Tá an Foras Pátrúnachta i mbun na socruithe 

riachtanacha a dhéanamh chun an tsatailít/campas atá lonnaithe i nDún Dealgan a bhunú i 

mí Mheán Fómhair 2023. 

6.6 Ábhair a chuirtear ar fáil  

Aithnítear i dTábla 18 thíos na hábhair a cuireadh ar fáil don tsraith shinsearach i 

nGaelcholáistí sa scoilbhliain 2021-22. Léirítear líon agus sciar na scoileanna a thairgeann 

gach ábhar, mar aon le líon agus sciar na n-iar-bhunscoileanna go léir sa tír d’fhonn 

comparáid a dhéanamh. 

Tábla 18: Ábhair a cuireadh ar fáil don tsraith shinsearach i nGaelcholáistí, 2021 

  Gaelcholáistí Gach iar-bhunscoil 
(Gaelcholáistí san áireamh) 

Difríocht i % 

Ábhar Líon na 
scoileanna 

% na 
scoileanna 

Líon na scoileanna % na 
scoileanna 

 

Gaeilge 28 100% 683 100% 0% 

Béarla 28 100% 683 100% 0% 

Matamaitic 28 100% 683 100% 0% 

Tíreolaíocht 28 100% 677 99% +1% 

Bitheolaíocht 28 100% 680 100% 0% 

Stair 27 96% 644 94% +2% 

Fraincís 27 96% 653 96% 0% 

Ceimic 27 96% 590 86% +10% 

Gnó 27 96% 665 97% -1% 

Ceol 27 96% 566 83% +13% 

Fisic 25 89% 529 77% +12% 

Eacnamaíocht Bhaile  
E & S 

25 89% 554 81% +8% 

Oideachas 
Reiligiúnach  
(gan scrúdú) 

24 86% 542 79% +7% 

Corpoideachas 23 82% 551 81% +1% 

Gairmthreoir 22 79% 401 59% +20% 

Ealaín (lena n-áirítear 
Ceardaíocht) 

21 75% 487 71% +4% 

Gearmáinis 17 61% 380 56% +5% 

Spáinnis 14 50% 314 46% +4% 

Staidéar Foirgníochta 14 50% 458 67% -17% 

Cuntasaíocht 14 50% 500 73% -23% 

Grafaic Dheartha agus 
Chumarsáide 

14 50% 455 67% -17% 

Corpoideachas 
(Scrúdú 
Ardteistiméireachta) 

13 46% 277 41% +5% 

Eacnamaíocht 10 36% 303 44% -8% 

Mata Feidhmeach 9 32% 197 29% +3% 

Ealaín (lena n-áirítear  
Dearadh) 

8 29% 231 34% -5% 

Oideachas Sóisialta,  
Pearsanta agus 
Sláinte 

7 25% 141 21% +4% 

Innealtóireacht 6 21% 306 45% -24% 

Eolaíocht 
Talmhaíochta 

5 18% 390 57% -39% 

Teicneolaíocht 4 14% 129 19% -5% 

Ríomheolaíocht 
(Scrúdú 
Ardteistiméireachta) 

3 11% 66 10% +1% 

Staidéar 
Ríomhaireachta 

3 11% 169 25% -15% 

An Pholaitíocht agus 
an tSochaí 

3 11% 141 21% -11% 

6.7 Ardteistiméireacht Fheidhmeach agus Gairmchlár na hArdteistiméireachta 

Rinne scoláirí in 28 de na 29 Gaelcholáiste lasmuigh den Ghaeltacht an Ardteist in 2020-21. 

Níor bunaíodh Gaelcholáiste Mhaigh Nuad ach in 2020 agus dá bhrí sin ní raibh aon scoláirí 

sinsearacha sa tsraith ag an am. 

Thairg trí Ghaelcholáiste Gairmchlár na hArdteistiméireachta in 2020 (Gaelcholáiste Mhuire i 

gCorcaigh, Meánscoil Gharman i Loch Garman agus Gaelcholáiste Cheatharlach i 

gCeatharlach). Níor thairg aon Ghaelcholáiste clár na hArdteistiméireachta Feidhmí an 

bhliain sin (cé gur tairgeadh é i roinnt scoileanna lán-Ghaeilge laistigh den Ghaeltacht). 

Tábla 19: Cláir Ardteistiméireachta á dtairiscint ag Gaelcholáistí, 2020 

Clár  Líon na scoileanna a thairg 

Ardteistiméireacht 28 

Ardteistiméireacht Fheidhmeach 0 

Gairmchlár na hArdteistiméireachta  3 

6.8 Idirbhliain 

Léiríonn Tábla 20 rannpháirtíocht san Idirbhliain i nGaelcholáistí i gcomparáid le scoileanna 

meán-Bhéarla le deich mbliana anuas. Cé go bhfuil rátaí rannpháirtíochta ag méadú sna 

scoileanna go léir, tá rátaí laistigh de Ghaelcholáistí an-ard agus 96% de scoláirí fireann 

agus baineann araon páirteach ann.  

Tábla 20: Rannpháirtíocht san Idirbhliain de réir cineál scoile agus inscne, 2011-2020 

Bliain Gaelcholáistí  

(Baineann) 

Gaelcholáistí  

(Fireann) 

Scoileanna meán-

Bhéarla  

(Baineann) 

Scoileanna meán-

Bhéarla  

(Fireann) 

2011 84.1% 94.1% 56.6% 49.8% 

2012 86.8% 93.0% 58.1% 51.9% 

2013 99.1% 94.0% 60.6% 53.4% 

2014 93.6% 93.8% 64.3% 57.0% 

2015 95.9% 95.1% 67.3% 62.3% 

2016 93.7% 95.3% 68.6% 63.2% 

2017 94.6% 96.0% 70.7% 65.1% 

2018 93.3% 95.2% 73.6% 67.1% 

2019 96.5% 97.5% 72.5% 67.1% 

2020 96.0% 95.9% 76.3% 70.3% 

 

6.9 Clár Scoile an Teastais Shóisearaigh (CSTS)  

Léiríonn Tábla 21 rannpháirtíocht i gClár Scoile na Sraithe Sóisearaí de réir cineáil scoile. 

Mar is léir, tá rannpháirtíocht i CSTS níos ísle i nGaelcholáistí ná i scoileanna meán-Bhéarla.  

Tábla 21: An tSraith Shóisearach de réir cineáil, de réir teanga, 2020 

An tSraith Shóisearach  Gaelcholáistí Scoileanna meán-Bhéarla 

Scoláirí an Teastais 

Shóisearaigh 

5,815 177,975 

Scoláirí CSTS 505 20,731 

An tSraith Shóisearach 

Iomlán 

6,320 198,706 

Ráta rannpháirtíochta 

CSTS 

8.0% 10.4% 

 

6.10 Stádas DEIS 

Mar atá le feiceáil i dTábla 22, tá stádas DEIS ag cúig Ghaelcholáiste (mar a bhí i mí Mheán 

Fómhair 2022). Is ionann sin agus 17% de líon na nGaelcholáistí. Tá dhá cheann de na 

scoileanna sin i gCorcaigh agus tá trí cinn acu i mBaile Átha Cliath. 

Tábla 22: Gaelcholáistí le stádas DEIS, 2022 

 
Gaelcholáistí Gach iar-bhunscoil 

(Gaelcholáistí san 
áireamh) 

Líon na scoileanna le stádas DEIS 5 234 

% na scoileanna le stádas DEIS 17% 32% 

Líon na rollachán11 i scoileanna le stádas DEIS 1,952 97,853 

% na rollachán i scoileanna le stádas DEIS 17.6% 25.0% 

6.11 Éiteas agus pátrúnacht 

Mar a léirítear i dTábla 23, tá formhór na nGaelcholáistí ilchreidmheach, agus níl ach 31% 

de na scoileanna a bhfuil éiteas Caitliceach acu. Nuair a fhéachtar ar na hiar-

bhunscoileanna go léir, tá sciar i bhfad níos mó de Ghaelcholáistí ilchreidmheach.  

Tábla 23: Gaelcholáistí de réir éitis, 2021 

 
Gaelcholáistí Gach iar-bhunscoil 

(Gaelcholáistí san áireamh) 

Caitliceach 9 31.0% 344 48.9% 

Idirchreidmheach 5 17.2% 149 21.2% 

Ilchreidmheach 15 51.7% 210 29.9% 

Iomlán 29 100.0% 703 100.0% 

                                                

 

11 Tá na sonraí rollacháin seo bunaithe ar shonraí na scoilbhliana 2021 do scoileanna le stádas DEIS 

in 2022.   

Léirítear pátrúnacht Ghaelcholáistí i dTábla 24. Tá 17 scoil (nó 59%) faoi phátrúnacht bhord 

oideachais agus oiliúna (BOO). 

Tábla 24: Pátrúnacht Ghaelcholáistí, 2021 

Pátrún Líon na scoileanna 

An Foras Pátrúnachta 5 

Iontaobhas Scoileanna Éamainn Rís 3 

Iontaobhas Scoileanna Le Chéile  2 

CEIST  1 

Gaelachas Teo 1 

BOO Bhaile Átha Cliath agus Dhún Laoghaire 4 

BOO Chill Dara agus Chill Mhantáin 3 

BOO Chorcaí 2 

BOO Dhún na nGall 2 

BOO Chill Chainnigh agus Cheatharlach 2 

BOO an Chabháin agus Mhuineacháin 1 

BOO na Gaillimhe agus Ros Comáin 1 

BOO Chiarraí 1 

BOO Luimnigh & An Chláir 1 

Iomlán 29 

6.12 Freastal ar scoláirí le riachtanais speisialta oideachais 

Léirítear i dTábla 25 na huaireanta TOS agus na poist CRS leithdháilte do ranganna 

príomhshrutha i nGaelcholáistí. Cé go raibh cosúlacht i leithdháileadh na n-acmhainní seo in 

aghaidh na scoile sa dá earnáil (Gaeilge agus Béarla) ag leibhéal na bunscoile, tá difríocht 

shuntasach ag leibhéal na hiar-bhunscoile. Tá leithdháileadh na n-uaireanta TOS agus na 

bpoist CRS i nGaelcholáistí níos lú ná leath den leithdháileadh in earnáil an iar-bhunleibhéil 

trí chéile. 

Tábla 25: Uaireanta TOS agus poist CRS sa chomhthéacs príomhshrutha i nGaelcholáistí, 2021 

 
Gaelcholáistí Gach iar-bhunscoil 

(Gaelcholáistí san áireamh) 

  Iomlán Meán in 
aghaidh na 

scoile 

Iomlán Meán in 
aghaidh na 

scoile 

Uaireanta TOS sa 
chomhthéacs 
príomhshrutha 

1,834.23 63.25 96,951.73 132.99 

CRSanna príomhshrutha 50.75 1.75 2610.75 3.58 

 

Ag an iar-bhunleibhéal, ní chuireann ach Gaelcholáiste amháin rang speisialta ar fáil. 

Léirítear na poist teagaisc agus na CRSanna a leithdháiltear do ranganna speisialta i dTábla 

26. Tá na trí phost teagaisc agus na cúig CRSanna i nGaelcholáistí ar fad leithdháilte ar an 

aon scoil amháin. 

Tábla 26: Poist teagaisc agus CRSanna i ranganna speisialta i nGaelcholáistí, 2021 (sonraí ón 

CNOS) 

 
Gaelcholáistí Gach iar-bhunscoil (lena 

n-áirítear Gaelcholáistí) 

  Iomlán Meán in 
aghaidh na 

scoile 

Iomlán Meán in 
aghaidh na 

scoile 

Poist teagaisc do ranganna 
speisialta 

3 0.11 909.5 1.25 

CRSanna do ranganna speisialta 5 0.17 1,137.25 1.56 

6.13 Náisiúntacht 

Maidir le náisiúntacht na scoláirí atá ag freastal ar Ghaelcholáistí, tá cosúlachtaí ann idir an 

bunleibhéal agus an t-iar-bhunleibhéal. Sa dá chás, tá náisiúntacht neamh-Éireannach ag 

thart ar 1% de scoláirí i gcomparáid le níos mó ná 10% de scoláirí ar an iomlán sna 

scoileanna go léir sa tír. 

Tábla 27: Náisiúntacht na scoláirí i nGaelcholáistí, 2020 

 Gaelcholáistí Gach iar-bhunscoil (lena n-
áirítear Gaelcholáistí) 

Cur síos ar an 
náisiúntacht 

Rollacháin % Rollacháin % 

Éireannach (lena 
n-áirítear dé-
náisiúntacht) 

10,139 98.6% 338,180 89.2% 

Náisiúntachtaí 
eile 

144 1.4% 41,000 10.8% 

Iomlán 10,283 100.0% 379,180 100.0% 

7. Aistrithe 

7.1 Aistrithe ó shuíomhanna foghlama agus cúraim na luath-óige go 

bunscoileanna 

Tá sé fíorthábhachtach naisc a chothú idir naíonraí agus bunscoileanna chun leanúnachas 

foghlama na bpáistí a éascú agus chun cabhrú le páistí agus lena dtuismitheoirí san aistriú ó 

shuíomhanna FCLÓ go dtí an bhunscoil. Tá an tábhacht a bhaineann le naisc den sórt sin a 

chothú treisithe ag An Chéad 5: Straitéis Uile-Rialtais do Naíonáin, Leanaí Óga agus a 

dTeaghlaigh 2019-2028, a foilsíodh in 2018. Príomhchuspóir de chuid An Chéad 5 is ea 'go 

dtacófar le leanaí ina n-aistrithe chuig (agus trí) shuíomhanna foghlama agus cúraim na 

luath-óige agus ar aghaidh go dtí an bhunscolaíocht'. Tá roinnt gníomhartha aontaithe mar 

chuid den straitéis seo, a mbeidh tionchar acu ar leanaí agus ar theaghlaigh sa 

chomhthéacs lán-Ghaeilge. 

Tá tuiscint sa litríocht12 ar an tábhacht a bhaineann le leanúnachas i bhforbairt foghlama 

teanga agus ar chumas an pháiste teangacha a fhoghlaim ó aois óg. Dá réir sin baineann 

tábhacht le haistrithe éasca a chinntiú thar na suíomhanna go léir ina dtarlaíonn an 

luathoideachas, is é sin an baile, an suíomh FCLÓ agus an bhunscoil.  

Tá tábhacht ar leith ag baint le forbairt nasc láidir idir naíonraí agus bunscoileanna chun barr 

feabhais a chur le heispéiris foghlama Gaeilge na bpáistí. Is féidir leis na naisc seo cothú 

caidreamh dearfach a éascú, bealaí cumarsáide soiléire a fhorbairt, agus leanúnachas 

rannpháirtíochta tuismitheoirí agus an phobail i gcoitinne a chinntiú chun tacú le forbairt 

scileanna Gaeilge na leanaí.  

7.2 Aistrithe ó bhunscoileanna go hiar-bhunscoileanna  

Léirítear i dTábla 28 agus i dTábla 29 sonraí maidir le haistriú daltaí rang a sé i 

nGaelscoileanna in 2020 go dtí an chéad bhliain in iar-bhunscoileanna i mí Mheán Fómhair 

2020. Tá sé tábhachtach a thabhairt faoi deara gur scoláirí méan-Bhéarla den chuid is mó a 

chuimsítear sna sonraí a bhaineann le scoileanna le haonaid, le cohóirt níos lú scoláirí lán-

Ghaeilge san áireamh. 

Bhí 4,723 dalta i rang a sé i nGaelscoileanna i Meitheamh 2020. Astu sin, d'aistrigh 1,688 go 

Gaelcholáiste, arb ionann é sin agus ráta aistrithe 35.7%. 2,456 dalta a d'aistrigh go hiar-

bhunscoil mheán-Bhéarla, sin 51.9% de dhaltaí. D'aistrigh an 588 dalta eile go dtí iar-

bhunscoileanna meán-Bhéarla a bhfuil aonad iontu. 

Maidir leis na scoláirí atá ag freastal ar Ghaelcholáistí, tugtar faoi deara gur thosaigh 2,082 

scoláire sa chéad bhliain in 2020. Mar a luadh cheana, tháinig 1,688 acu siúd ó 

Ghaelscoileanna, ag fágáil gur tháinig 394 ó scoileanna meán-Bhéarla.   

                                                

 

12 Chun anailís a dhéanamh ar an ábhar seo, féach an tuarascáil taighde a d'fhoilsigh an Roinn 

Oideachais ar naisc idir naíonraí agus bunscoileanna i suíomh Gaeltachta. 

https://www.gov.ie/ga/eolas-eagraiochtai/d52815-none/#taighde

Tábla 28: Aistriú daltaí ó Rang a 6 i nGaelscoileanna go dtí an chéad bhliain san iar-bhunscoil, arna 

léiriú trí mheán oideachais iar-bhunscoile, 2020 

Cineál iar-
bhunscoile 

Gaelcholáistí Scoileanna le haonaid Scoileanna meán-
Bhéarla 

Iomlán 

Líon na ndaltaí   1,688   588  2,456  4,732 

% na ndaltaí 35.7% 12.4% 51.9% 100.0% 

 

Tábla 29: Foinse na scoláirí i nGaelcholáistí trí mheán teanga na bunscoile, 2020 

  Gaelscoileanna Scoileanna meán-
Bhéarla 

Iomlán 

Gaelcholáistí 81.1% 18.9% 100.0% 

 

Léiríonn Tábla 30 na haistrithe céanna de réir an chontae, mar aon le líon na nGaelcholáistí 

i ngach contae.  

Ba i mBaile Átha Cliath a bhí an líon daltaí is airde a rinne an t-aistriú ó Ghaelscoil go 

Gaelcholáiste in 2020. Lean 740 dalta, nó 57.3%, de na daltaí a d'fhág Gaelscoileanna i 

mBaile Átha Cliath an bhliain sin ar aghaidh chuig Gaelcholáistí. I gCeatharlach (68.9%) 

agus i Muineachán (62.7%) a bhí an céatadán ab airde de dhaltaí Gaelscoile ag aistriú go 

Gaelcholáistí. 

I roinnt contaetha níor aistrigh dalta ar bith go Gaelcholáiste nó aonad, an Cabhán agus an 

Longfort, mar shampla – dhá chontae gan Ghaelcholáiste. 

Tábla 30: Rátaí aistrithe ó Ghaelscoil go Gaelcholáiste, de réir an chontae, 2020 

 
Daltaí Gaelscoile de réir cineál iar-bhunscoile Rátaí aistrithe % 

Contae na 
bunscoile 

Go Gael-
choláiste 

Go scoil le 
haonaid 

Go scoil 
mheán-Bhéarla 

Iomlán Go Gael-
choláiste 

Go scoil le 
haonaid 

Go scoil mheán-
Bhéarla 

Baile Átha Cliath 740 91 460 1,291 57.3% 7.0% 35.6% 

An Cabhán 0 0 10 10 0.0% 0.0% 100.0% 

Ceatharlach 42 0 19 61 68.9% 0.0% 31.1% 

Ciarraí 42 0 58 100 42.0% 0.0% 58.0% 

Cill Chainnigh 8 0 42 50 16.0% 0.0% 84.0% 

Cill Dara 114 73 177 364 31.3% 20.1% 48.6% 

Cill Mhantáin 119 
 

101 220 54.1% 0.0% 45.9% 

An Clár 6 20 38 64 9.4% 31.3% 59.4% 

Corcaigh 212 195 431 838 25.3% 23.3% 51.4% 

Dún na nGall 53 0 60 113 46.9% 0.0% 53.1% 

Gaillimh 83 75 172 330 25.2% 22.7% 52.1% 

An Iarmhí 0 13 66 79 0.0% 16.5% 83.5% 

Laois 0 20 20 40 0.0% 50.0% 50.0% 

Liatroim 0 0 22 22 0.0% 0.0% 100.0% 

Loch Garman 23 17 49 89 25.8% 19.1% 55.1% 

An Longfort 0 0 25 25 0.0% 0.0% 100.0% 

An Lú 0 14 46 60 0.0% 23.3% 76.7% 

Luimneach 122 14 81 217 56.2% 6.5% 37.3% 

Maigh Eo 2 0 90 92 2.2% 0.0% 97.8% 

An Mhí 16 23 214 253 6.3% 9.1% 84.6% 

Muineachán 64 0 38 102 62.7% 0.0% 37.3% 

Port Láirge 38 0 80 118 32.2% 0.0% 67.8% 

Ros Comáin 0 0 23 23 0.0% 0.0% 100.0% 

Sligeach 0 8 19 27 0.0% 29.6% 70.4% 

Tiobraid Árann 1 25 88 114 0.9% 21.9% 77.2% 

Uíbh Fhailí 3 0 27 30 10.0% 0.0% 90.0% 

Iomlán 1,688 588 2,456 4,732 35.7% 12.4% 51.9% 

8. Pleanáil do sholáthar bunscoile agus iar-bhunscoile 

8.1 An próiseas pleanála 

D'fhonn pleanáil a dhéanamh do sholáthar scoile agus anailís a dhéanamh ar na sonraí 

déimeagrafacha ábhartha, roinneann an Roinn Oideachais an tír ina 314 limistéar pleanála 

scoile agus úsáidtear córas faisnéise geografaí mar uirlis mapála. Úsáideann an córas seo 

sonraí ó réimse foinsí, lena n-áirítear Sochar Leanaí agus sonraí cláraithe scoile, agus eolas 

maidir le forbairt tithíochta breise atá beartaithe chun a aithint cá dtiocfaidh an brú d'áiteanna 

scoile ar fud na tíre chun cinn agus ina bhfuil gá le cóiríocht bhreise scoile ag leibhéal 

bunscoile agus iar-bhunscoile. 

Sa chás go léiríonn na sonraí go bhfuil gá le soláthar breise oideachais (áiteanna scoile) ag 

leibhéal bunscoile nó iar-bhunscoile, braitheann seachadadh áiteanna breise den sórt sin ar 

chúinsí áirithe i ngach cás agus d'fhéadfaí iad a sholáthar trí cheann amháin, nó trí 

mheascán de na nithe seo a leanas: 

 úsáid a bhaint as acmhainn neamhúsáidte atá ann cheana (mar shampla, seomra 

breise) laistigh de scoil nó scoileanna 

 acmhainn scoile nó scoileanna a leathnú (amhail, trí shíneadh a thógáil ar an scoil) 

 scoil nó scoileanna nua a sholáthar (is é sin scoil nua a bhunú).  

Déanann an Grúpa um Bunú Scoileanna Nua (GBSN), grúpa comhairleach neamhspleách 

seachtrach a bunaíodh in 2011 chun comhairle a chur ar an Aire maidir le pátrúnacht 

scoileanna nua, maoirseacht ar an bpróiseas pátrúnachta. Tar éis don Ghrúpa breithniú a 

dhéanamh ar thuarascálacha measúnaithe limistéir na Roinne, cuireann an GBSN tuarascáil 

le moltaí faoi bhráid an Aire lena mbreithniú ar mhaithe le cinneadh deiridh. Cuirtear na 

tuarascálacha measúnaithe agus moltaí GBSN do gach próiseas pátrúnachta den sórt sin ar 

fáil ar gov.ie.  

8.2 Soláthar agus éileamh a mheas 

Déantar athbhreithniú déimeagrafach náisiúnta go bliantúil sa Roinn chun a fháil amach cá 

mbeidh gá le soláthar breise scoile (áiteanna scoile) ag leibhéal bunscoile agus iar-

bhunscoile. 

Sa chás go meastar go mbeidh an t-éileamh ar áiteanna scoile ag méadú, bíonn réimse i 

gceist leis an leibhéal éilimh bhreise ar fud limistéir phleanála scoile idir arduithe beaga agus 

meán mhéaduithe ar dócha go ndéanfaidh scoileanna atá ann cheana freastal orthu, trí fhás 

suntasach réamh-mheasta a d'fhéadfadh a bheith ag teastáil chun cumas na scoileanna atá 

ann cheana a leathnú (síneadh a thógáil) nó scoil nua a bhunú.  

Beidh an chothromaíocht seo difriúil ó limistéar go limistéar, ag brath ar líon foriomlán agus 

méid na scoileanna atá ar fáil chun an méadú measta ar rollacháin agus acmhainn na 

scoileanna sin a ionsú, nuair is gá, chun leathnú chun freastal ar líon breise daltaí. 

D'fhéadfadh an fad ó scoileanna atá ann cheana féin go ceantair ina bhfuil an daonra ag 

méadú agus méid na roghanna oideachais atá ar fáil, lena n-áirítear roghanna teanga, a 

bheith curtha san áireamh anseo freisin. D'fhéadfadh anailís ar an am agus ar fhad aon 

bhuaic déimeagrafach (méadú daonra) a úsáid freisin chun breathnú ar an gcaoi ar cheart 

fás réamh-mheasta a éascú.  

Léiríonn an anailís is déanaí atá déanta ag an Roinn go mbeidh rollacháin ag an 

mbunleibhéal ag laghdú in os cionn 90% de na 314 limistéar pleanála scoile don tréimhse go 

dtí 2025 i gcomparáid le 2021, ach meastar go dtiocfaidh méadú ar rollacháin in 88% de na 

limistéir phleanála scoile ag an iar-bhunleibhéal don tréimhse go dtí 2028, agus meastar go 

mbainfidh an chuid is mó acu buaicphointe amach sa dá bhliain nó sna trí bliana amach 

romhainn13. In 2021/2022, bhí 546,106 dalta bunscoile agus 391,698 scoláire iar-bhunscoile 

in Éirinn. 

Ciallaíonn sé seo, d'ainneoin gur bhain rollacháin bunleibhéil buaic amach in 2018, go 

mbeidh riachtanas ann leanúint ar aghaidh ag soláthar áiteanna breise bunscoile i gceantair 

áirithe. Go deimhin, leanfaidh thart ar 9% de na limistéir phleanála scoile (ceantair uirbeacha 

nó forbartha den chuid is mó) le leibhéal éigin fáis dhéimeagrafaigh ag an mbunleibhéal sna 

cúig bliana amach romhainn. 

Ar an leibhéal náisiúnta, foilsítear na réamh-mheastacháin rollacháin is déanaí ón Roinn i 

dtuarascáil staitistiúil, Réamh-mheastacháin ar Rollacháin Lánaimseartha Bhunleibhéil agus 

Dara Leibhéal (2021–2040), a foilsíodh i mí na Samhna 202114. Tá na réamh-mheastacháin 

ar leibhéal náisiúnta agus réamh-mheastacháin ar limistéar pleanála scoile ag teacht le 

chéile den chuid is mó. I gcodarsnacht leis na treochtaí rollachán náisiúnta atá réamh-

mheasta sa tuarascáil staitistiúil, leagann réamh-mheastacháin limistéar pleanála na scoile 

béim, áfach, ar an éagsúlacht a d'fhéadfadh teacht chun cinn ar bhonn níos áitiúla ag 

leibhéal na bunscoile agus na hiar-bhunscoile araon.  

Bunaithe ar réamh-mheastacháin reatha, meastar go laghdóidh líon na scoileanna nua atá á 

mbunú sna blianta amach romhainn. 

8.3 Sonraí daonáirimh 

Is foinse thábhachtach eolais é an daonáireamh faoi líon na gcainteoirí Gaeilge in Éirinn. Tá 

na torthaí is déanaí ar fáil ó Dhaonáireamh 2016. Chun críocha na tuarascála seo, meastar 

gur cainteoir Gaeilge aon duine a labhraíonn Gaeilge go laethúil nó go seachtainiúil 

lasmuigh den chóras oideachais. 

I dTábla 31 déantar na ceantair Ghaeltachta agus na ceantair lasmuigh den Ghaeltacht a 

scaradh óna chéile agus, ní nach ionadh, faightear na rátaí is airde cainteoirí Gaeilge laistigh 

den Ghaeltacht. I gceantair lasmuigh den Ghaeltacht, bhí an céatadán is airde cainteoirí 

Gaeilge i Liatroim i measc daltaí bunscoile agus iar-bhunscoile araon. Is é an rud is 

suntasaí, áfach, ná go bhfuil céatadán na bpáistí in aois bunscoile a labhraíonn Gaeilge 

iontach chomhsheasmhach thar na contaetha go léir. Is ionann an cás do pháistí in aois iar-

bhunscoile.  

 

                                                

 

13 Féach Aguisín 1 le haghaidh tuilleadh sonraí. 
14 Is féidir rochtain a fháil ar an tuarascáil seo ar-líne (as Béarla amháin) ag 

https://www.gov.ie/en/collection/projections/. 

https://www.gov.ie/en/collection/projections/


Léargas ar Sholáthar don Oideachas Lán-Ghaeilge lasmuigh den Ghaeltacht 

39 

 

Tábla 31: Sonraí daonáirimh ar chainteoirí Gaeilge de réir an chontae, 2016 

  Gach 

ceantar 

bun-scoile 

Gach 

ceantar 

iar-bhun-

scoile 

Ceantair 

Ghael-

tachta 

bun-

scoile 

Ceantair 

Ghael-

tachta 

iar-bhun-

scoile 

Ceantair 

lasmuigh 

den Ghael-

tacht bun-

scoile 

Ceantair 

lasmuigh 

den Ghael-

tacht iar-

bhun-

scoile 

 Aoisghrúpa 5-12 bliana 13-18 

bliana 

5-12 

bliana 

13-18 

bliana 

5-12 bliana 13-18 

bliana 

Iomlán 5.3% 5.7% 22.9% 22.4% 5.0% 5.4% 

Baile Átha Cliath 

Theas 

5.0% 5.0% 0.0% 0.0% 5.0% 5.0% 

Baile Átha Cliath, 

Cathair 

5.0% 4.7% 0.0% 0.0% 5.0% 4.7% 

Dún Laoghaire-

Ráth an Dúin 

5.4% 6.2% 0.0% 0.0% 5.4% 6.2% 

Fine Gall 4.8% 4.9% 0.0% 0.0% 4.8% 4.9% 

An Cabhán 4.2% 5.3% 0.0% 0.0% 4.2% 5.3% 

Ceatharlach 4.7% 6.0% 0.0% 0.0% 4.7% 6.0% 

Ciarraí 6.3% 6.2% 26.0% 21.7% 5.3% 5.3% 

Cill Chainnigh 4.7% 5.8% 0.0% 0.0% 4.7% 5.8% 

Cill Dara 5.3% 5.7% 0.0% 0.0% 5.3% 5.7% 

Cill Mhantáin 5.2% 5.2% 0.0% 0.0% 5.2% 5.2% 

An Clár 5.4% 5.9% 0.0% 0.0% 5.4% 5.9% 

Corcaigh, Cathair 4.8% 4.7% 0.0% 0.0% 4.8% 4.7% 

Corcaigh, Contae 5.1% 5.9% 25.9% 28.3% 5.0% 5.7% 

Dún na nGall 7.9% 8.5% 26.7% 27.9% 5.1% 5.3% 

Gaillimh, Cathair 5.9% 6.4% 6.3% 7.2% 5.8% 6.1% 

Gaillimh, Contae 9.3% 9.8% 28.0% 26.9% 5.3% 5.7% 

An Iarmhí 4.5% 5.2% 0.0% 0.0% 4.5% 5.2% 

Laois 4.9% 5.4% 0.0% 0.0% 4.9% 5.4% 

Liatroim 5.9% 6.7% 0.0% 0.0% 5.9% 6.7% 

Loch Garman 4.5% 4.8% 0.0% 0.0% 4.5% 4.8% 

An Longfort 4.2% 4.7% 0.0% 0.0% 4.2% 4.7% 

An Lú 4.9% 4.9% 0.0% 0.0% 4.9% 4.9% 

Luimneach, 

Cathair agus 

Contae 

4.3% 5.2% 0.0% 0.0% 4.3% 5.2% 

Maigh Eo 6.0% 6.7% 12.5% 13.0% 5.6% 6.1% 

An Mhí 5.0% 5.5% 23.2% 25.6% 4.9% 5.2% 

Muineachán 5.1% 5.9% 0.0% 0.0% 5.1% 5.9% 

Port Láirge, 

Cathair agus 

Contae  

5.5% 6.2% 33.7% 26.9% 4.9% 5.9% 

Ros Comáin 4.5% 5.8% 0.0% 0.0% 4.5% 5.8% 

Sligeach 4.9% 4.9% 0.0% 0.0% 4.9% 4.9% 

Tiobraid Árann 4.9% 5.2% 0.0% 0.0% 4.9% 5.2% 

Uíbh Fhailí 5.0% 5.6% 0.0% 0.0% 5.0% 5.6% 

 

8.4 Próiseas pátrúnachta do scoileanna nua  

Bunaíonn an Roinn Oideachais scoileanna nua ar bhonn éileamh aitheanta déimeagrafach i 

gceantar, agus ní dhéanann siad machnamh ach amháin tar éis breithniú a dhéanamh ar 

acmhainn na scoileanna atá ann cheana féin chun freastal ar an éileamh ar áiteanna scoile 

a bhfuiltear ag súil leis. Sa chás go gcinntear bunaithe ar anailís dhéimeagrafach go bhfuil 

scoil nua ag teastáil, déantar próiseas pátrúnachta i dtaobh phátrúnacht na scoile nua agus 

maidir le teanga na scoile (cé is moite de na bunscoileanna sin atá ainmnithe mar 

bhunscoileanna Gaeilge roimh phróiseas pátrúnachta a dhéanamh - féach an nóta thíos).  

Tá an próiseas pátrúnachta oscailte do gach comhlacht pátrúnachta agus do gach pátrún 

ionchasach. Is féidir le pátrún ionchasach an scoil/na scoileanna a roghnú ar mian leis 

iarratas a dhéanamh ar fhoirm iarratais ina leith sin do gach scoil agus í a chomhlánú, le cur 

faoi bhráid na Roinne. Cuireann an Roinn sonraí ar fáil ar a córas um próiseáil pátrúnachta 

ar-Líne (CPPL) maidir leis an scoil/na scoileanna agus na pátrúin iarratasóra a rinne iarratas 

ar phátrúnacht na scoile/na scoileanna. Faigheann tuismitheoirí rochtain ar shuíomh 

gréasáin CPPL, a ligeann dóibh rochtain a fháil ar an suirbhé cuí dá gceantar, sonraí an 

linbh/na leanaí incháilithe a ionchur agus a rogha pátrúin agus teanga teagaisc (nuair is gá) 

a roghnú. D'fhorbair an Roinn an CPPL chun eolas oibiachtúil a chur ar fáil do thuismitheoirí 

sa limistéar/sna limistéir phleanála scoile ábhartha a bhfuil scoil nua á bhunú dóibh, rud a 

ligeann dóibh rogha eolach a dhéanamh faoin múnla pátrúnachta is fearr leo chomh maith le 

teanga teagaisc (Gaeilge nó Béarla) na scoile nua. Tá roghanna tuismitheoirí, chomh maith 

le cúinsí eile, amhail méid na héagsúlachta a bhaineann le soláthar reatha i limistéar (lena n-

áirítear soláthar lán-Ghaeilge), ríthábhachtach don phróiseas cinnteoireachta.  

Is ar an mbealach seo a dhéantar cinntí ag an mbunleibhéal maidir le cén pátrún a bheidh i 

mbun na scoile agus an mbeidh an scoil ag feidhmiú trí mheán na Gaeilge nó an Bhéarla. 

8.5 Creatlach chun soláthar oideachais lán-Ghaeilge ag an mbunleibhéal a 

mhéadú 

In 2019 forbraíodh creat chun níos mó deiseanna a chur ar fáil chun soláthar an 

Ghaeloideachais ag an mbunleibhéal a mhéadú trí scoileanna nua agus trí bhunscoileanna 

lán-Ghaeilge atá ann cheana féin a leathnú.  

Áirítear leis an gcreat:  

 Teanga na scoile a ainmniú mar Ghaeilge i gcúinsí áirithe, sula reáchtáiltear an 

CPPL 

 Tástáil (ar bhonn píolótach) ar an acmhainn freastal ar éileamh ar sholáthar Béarla 

agus Gaeilge trí, mar shampla, dhá scoil 8 seomra ranga (scoil mheán-Bhéarla 

amháin agus scoil lán-Ghaeilge amháin) a sheachadadh i bhfoirgneamh/campas 

comhroinnte seachas scoil amháin 16 seomra ranga a sheachadadh, faoi réir tosca 

amhail éileamh agus coinníollacha suímh. 

 Iniúchadh a dhéanamh ar an bhféidearthacht cur leis na bunscoileanna lán-Ghaeilge 

atá ann cheana féin chun éileamh a shásamh i gceantar 

 Deiseanna a chur ar fáil do phátrúin na scoileanna atá ann cheana féin teanga an 

teagaisc a athrú ó Bhéarla go Gaeilge, mar shampla, mar atá beartaithe mar chuid 

den phróiseas um Athchumrú Scoileanna don Éagsúlacht.  

I gcásanna ina bhféadfadh éileamh éigin a bheith ann don Ghaelscolaíocht, cé nach 

mbeadh sé ag leibhéal ina mbeadh Gaelscoil mar thoradh ar an bpróiseas pátrúnachta, 

cruthaíonn na bearta thuas creat fachtóirí atá le cur san áireamh agus réitigh atá le cíoradh 

ina leith seo.  

Fógraíodh go mbunófaí naoi mbunscoil nua in 2020 agus in 2021, agus ainmníodh ceithre 

cinn acu mar Ghaelscoileanna sular bunaíodh iad de réir an chreata seo. Cuireadh siar 

roinnt scoileanna breise a fógraíodh a bheith le bunú le linn na tréimhse seo de bharr 

faisnéis nuashonraithe maidir le seachadadh forbairtí tithíochta pleanáilte agus cúinsí eile. 

I bhfianaise laghdú atá tagtha ar an déimeagrafaic, meastar go mbeidh i bhfad níos lú 

bunscoileanna nua á mbunú sna blianta amach romhainn. Is dócha go mbeidh teorainn leis 

na deiseanna chun Gaelscoileanna nua a bhunú agus is dócha go mbeidh roghanna eile 

níos inbhuanaithe le fiosrú.  

8.6 Athchumrú scoileanna 

Tá sé mar aidhm ag an bpróiseas um Athchumrú Scoileanna don Éagsúlacht, a thacaíonn le 

haistrithe scoileanna chuig pátrúin ilchreidmheacha mar fhreagairt ar mhianta an phobail 

scoile, níos mó infhaighteachta scoileanna ilchreidmheacha ar fud na tíre a éascú. Is éard 

atá i gceist leis an bpróiseas um Athchumrú ná scoileanna reatha atá ag athrú a bpátrún 

agus a bhféadfadh athrú éitis a bheith i gceist leo freisin (mar shampla, athrú ó éiteas 

reiligiúnach go héiteas ilchreidmheach).  

Is féidir le pobail scoileanna lán-Ghaeilge dul i gcomhairle lena bpátrún scoile ar an 

mbealach céanna le scoileanna meán-Bhéarla maidir le hathrú féideartha ar phátrúnacht 

ilchreidmheach. Dála formhór mór na scoileanna meán-Bhéarla, tá go leor scoileanna lán-

Ghaeilge faoi phátrúnacht Chaitliceach.  

Cé nár tharla sé go dtí seo, b’fhéidir go mbeadh roinnt scoileanna meán-Bhéarla ag iarraidh 

athrú ó éiteas creidimh aonair go ceann ilchreidmheach agus, chomh maith leis sin, ó scoil 

mheán-Bhéarla go scoil lán-Ghaeilge. Tugann an próiseas um Athchumrú Scoileanna 

deiseanna do scoileanna meán-Bhéarla aistriú go scoil lán-Ghaeilge sa chomhthéacs sin.  

Tugtar le fios sa treoir atá i bhfeidhm don phróiseas um Athchumrú Scoileanna don 

Éagsúlacht nach bhfuil aon treoir mhionsonraithe i bhfeidhm faoi láthair do scoileanna atá ag 

aistriú ó mheán an Bhéarla go meán na Gaeilge, agus go dtabharfaidh an obair ar fhorbairt 

an pholasaí don oideachas lán-Ghaeilge lasmuigh den Ghaeltacht deis machnamh a 

dhéanamh ar conas a d'fhéadfaí tacú leis na haistrithe seo. 

8.7 Teanga teagaisc in iar-bhunscoileanna nua 

Ag an iar-bhunleibhéal, cuireann breithniú ar roghanna tuismitheoirí agus méid na 

héagsúlachta a bhaineann leis an soláthar atá ann cheana (lena n-áirítear soláthar lán-

Ghaeilge) le cinntí maidir le cén pátrún a bheidh i gceannas na scoile nua agus maidir le cé 

acu an Gaelcholáiste a bheadh ann, nó dá mba scoil mheán-Bhéarla é, cibé an mbeadh 

aonad san áireamh sa scoil. Caithfidh cumas cláraithe idir 600–1,000 scoláire a bheith ag 

formhór na n-iar-bhunscoileanna nua. D'fhéadfadh tairseach níos ísle - 400 scoláire –a 

bheith ann chun iarratas a dhéanamh ar Ghaelcholáiste, agus an rogha eile, aonad a bhunú 

laistigh de scoil, a chur san áireamh freisin. 

9. Breithnithe agus conclúidí 

Agus í ag obair i dtreo tiomantas an Rialtais maidir le céatadán na bpáistí san oideachas 

lán-Ghaeilge a dhúbailt, beidh ar an Roinn machnamh a dhéanamh ar réimse roghanna, 

agus beidh uirthi dul i ngleic le roinnt saincheisteanna a thiocfaidh chun cinn. Mar is léir ó na 

sonraí atá curtha le chéile don tuarascáil seo, tá scóip forbartha i roinnt réimsí, lena n-

áirítear oideachas riachtanas speisialta, ionchuimsitheacht, agus tacú le haistrithe ó naíonraí 

go Gaelscoileanna agus ar aghaidh go Gaelcholáistí. 

9.1 Áiteanna scoile 

I bhfianaise laghdú ar dhéimeagrafaic sna blianta amach romhainn, táthar ag súil le laghdú 

suntasach ar bhunú scoileanna nua. Beidh deiseanna teoranta ann chun soláthar lán-

Ghaeilge a mhéadú trí scoileanna nua dá leithéid. Beidh sé tábhachtach, mar sin, go mbainfí 

an leas is mó is féidir as na deiseanna atá ann laistigh de bhonneagar na scoileanna cheana 

féin. Áireofar leis seo an úsáid is fearr a bhaint as an soláthar cóiríochta scoile atá ann 

cheana agus leas a bhaint as an infheistíocht chaipitil atá déanta cheana féin, atá á 

déanamh, agus a dhéanfar amach anseo inár scoileanna. D'fhéadfadh roghanna a bheith i 

gceist amhail aistriú scoileanna meán-Bhéarla go scoileanna lán-Ghaeilge a éascú, 

comhchampais a sholáthar, nó scoileanna lán-Ghaeilge atá ann cheana féin a leathnú. 

Cuirfidh an taighde atá á dhéanamh faoi láthair ar aonaid agus sruthanna, chomh maith leis 

an bpíolótú ar an scoil satailíte i nDún Dealgan, eolas úsáideach ar fáil freisin faoi mhúnlaí 

féideartha soláthair ag an iar-bhunleibhéal. 

Caithfear na réitigh atá beartaithe a mheas freisin i gcomhthéacs na dtosaíochtaí laistigh de 

chlúdach maoinithe caipitil na Roinne. Áireofar leis seo soláthar do dhaltaí a bhfuil 

riachtanais speisialta oideachais acu, riachtanais dhéimeagrafacha, gealltanais i gClár an 

Rialtais maidir le nuachóiriú cóiríochta scoile, agus spriocanna gníomhaithe ar son na 

haeráide, go sonrach sprioc Net Carbon Zero an Rialtais don bhliain 2050. 

9.2 Soláthar múinteoirí 

Chun a chinntiú gur féidir leanúint d'ardchaighdeán oideachais a chur ar fáil do sciar 

méadaitheach daltaí agus scoláirí i scoileanna lán-Ghaeilge, caithfear aghaidh a thabhairt ar 

cheist an tsoláthair mhúinteoirí.  

Faoin bPolasaí don Oideachas Gaeltachta, bunaíodh dhá chúrsa tríú leibhéal don earnáil 

lán-Ghaeilge: céim bhaitsiléara san oideachas (B Oid) trí mheán na Gaeilge a chuireann 

oideachas tosaigh múinteoirí (OTM) ar fáil do bhunmhúinteoirí, agus céim Mháistreachta (M 

Oid) san oideachas Gaeltachta agus lán-Ghaeilge, do mhúinteoirí agus do phríomhoidí atá 

ag obair i scoileanna Lán-Ghaeilge agus Gaeltachta faoi láthair.  

Chomh maith le bunú na gcúrsaí seo, tá tacaíocht curtha ar fáil d'Ollscoil na Gaillimhe dá 

gcáilíocht Máistreacht Ghairmiúil san Oideachas trí mheán na Gaeilge. Cuireann an cúrsa 

iarchéime seo OTM ar fáil do mhúinteoirí iar-bhunscoile le béim ar theagasc trí Ghaeilge. Tá 

beirt mhúinteoirí curtha ar fáil ar iasacht ag an Roinn faoin bPolasaí don Oideachas 

Gaeltachta agus cuireann COGG sparánachtaí ar fáil do mhic léinn atá ar an gcúrsa chomh 

maith. 

Cé go raibh na gníomhartha faoin bPolasaí don Oideachas Gaeltachta dírithe ar sholáthar 

do scoileanna Gaeltachta, chuaigh siad chun tairbhe scoileanna lán-Ghaeilge lasmuigh den 

Ghaeltacht freisin. Beidh forbairtí ag teastáil amach anseo chun cur leis an dul chun cinn 

seo. 

9.3 I dtreo forbairt polasaí 

Chun a chinntiú go bhfuil an taighde is déanaí mar bhonn leis an bpolasaí ar an oideachas 

lán-Ghaeilge lasmuigh den Ghaeltacht, tá athbhreithniú ar thaighde náisiúnta agus 

idirnáisiúnta coimisiúnaithe ag an Roinn Oideachais. Tá an t-athbhreithniú seo á dhéanamh 

ag SEALBHÚ (ionad taighde tras-dáimhe Ollscoil Chathair Bhaile Átha Cliath atá tiomanta 

do thaighde ar theagasc agus ar fhoghlaim na Gaeilge) agus beidh athbhreithniú agus 

meastóireacht chuimsitheach ar thaighde, litríocht agus polasaithe ábhartha náisiúnta agus 

idirnáisiúnta i gceist. Mar chríoch, soláthrófar don Roinn lena mbreithniú moltaí maidir le 

gníomhartha agus tograí polasaí. 

Agus an polasaí á fhorbairt, tá an Roinn tiomanta éisteacht le guth na bpáirtithe leasmhara 

éagsúla a bhfuil spéis acu i réimse an oideachais lán-Ghaeilge. Ina measc beidh daoine 

óga, tuismitheoirí, foirne agus ceannairí scoileanna, eagraíochtaí Gaeilge, agus an pobal i 

gcoitinne. Reáchtálfar próiseas comhairliúcháin leathan chun dul i dteagmháil le páirtithe 

leasmhara agus chun a chinntiú go dtabharfar cluas éisteachta dá dtuairimí. 

Aguisín 1: Réamh-mheastacháin ar rollacháin 

Tábla 32: Réamh-mheastacháin rollachán* do na 20 barr limistéar (ceantair leis an méadú rollacháin is mó réamh-mheasta) ag an mbunleibhéal 

 
Rollacháin 
2020 

Buaic-
chlárú 

Athrú 
go 
Buaic 

Buaicbhliain Iomlán 
2021 

Naíonáin 
Bheaga 

2020 

Naíonáin 
Bheaga 
2021 

Naíonáin 
Bheaga 
2022 

Naíonáin 
Bheaga 
2023 

Naíonáin 
Bheaga 
2024 

Naíonáin 
Bheaga 
2025 

Rang 

Baile Átha Cliath 8 3,374 3,931 557 2025 3,491 478 539 553 590 602 494 1 

Dún Seachlainn 1,344 1,755 411 2025 1,407 178 176 191 204 239 273 2 

Cathair Luimnigh 13,052 13,052 0 2020** 12,988 1,556 1,600 1,581 1,559 1,493 1,430 3 

BÁC 2 - BÁC 4 2,494 2,865 371 2025 2,589 297 396 433 438 426 352 4 

Droim Conrach – Marino – Baile Átha 
Cliath 1 

4,847 5,203 356 2025 4,847 637 768 804 852 853 735 5 

Baile Átha Cliath 6 – Cluain Sceach 3,628 3,944 316 2025 3,698 462 507 520 538 540 519 6 

Maigh Nuad 2,255 2,570 315 2025 2,301 321 308 317 330 320 324 7 

Cathair na Gaillimhe 8,918 9,095 177 2021** 9,095 1,081 1,127 1,148 1,177 1,108 1,082 8 

Domhnach Bat 1,280 1,577 297 2025 1,289 165 186 195 214 228 232 9 

An Chabrach – Baile Phib – Baile 
Átha Cliath 7 

5,087 5,376 289 2025 5,076 642 678 706 745 752 687 10 

Dún Laoghaire 4,584 4,865 281 2024 4,661 564 635 610 612 613 540 11 

Baile an Bhóthair – An Charraig 
Dhubh 

1,961 2,175 214 2024 2,017 256 281 280 285 288 263 12 

Órán Mór 1,853 1,927 74 2025** 1,868 190 251 247 246 233 236 13 

Domhnach Míde – Binn Éadair – 
Baile Átha Cliath 13 

4,981 5,135 154 2024 5,006 600 660 662 671 647 608 14 

Port Mearnóg 1,825 1,979 154 2025 1,880 232 226 236 252 262 271 15 

Cill Tiarnáin 683 825 142 2025 724 83 104 103 110 119 102 16 

Ráth Caola 758 795 37 2025** 760 104 98 103 104 96 115 17 

Baile an tSaoir – An Chéim – DLR 5,265 5,385 120 2022 5,310 669 729 711 702 668 602 18 

An Glaisín – Cathair Chorcaí 4,634 4,751 117 2025 4,606 566 616 623 647 642 656 19 

Fionnghlas Thoir – Baile Munna – 
Baile Átha Cliath 11 

2,886 2,990 104 2023 2,943 298 424 414 379 357 270 20 

*Is réamh-mheastacháin ar olléileamh iad na figiúirí agus ní chuireann siad san áireamh an acmhainn atá ann cheana sna réimsí sin. 

D'fhéadfadh acmhainn bhreise a bheith ag scoileanna atá ann cheana féin agus d'fhéadfadh scoileanna nua a bheith bunaithe i gcuid de na 

ceantair thuasluaite le blianta beaga anuas/amach romhainn. 

** Tá buaic-chláraithe fadtéarmacha leagtha síos ag roinnt Limistéar Pleanála Scoile níos faide ná 2025 agus tá siad curtha san áireamh anseo 

toisc go ndéantar a rangú a leagadh síos de réir an rangaithe níos fadtéarmaí. 

Tábla 33: Réamh-mheastacháin rollachán do na 20 barr limistéar (ceantair leis an méadú rollacháin is mó réamh-mheasta) ag an iar-bhunleibhéal 

 
Rollacháin Iarbhír 
2020 

Buaic-chlárú Méadú iarbhír Buaicbhliain 2021 Rollacháin 
Réamh-mheasta 

Rang 

Cathair Luimnigh 8,226 9,321 1,095 2025 8,549 1 

Baile an tSaoir – An Chéim - DLR 1,319 2,308 989 2028 1,485 2 

Mainistir na Corann - Carraig 
Thuathail 

3,569 4,310 741 2025 3,835 3 

Leamhcán 5,506 6,069 563 2024 5,702 4 

Sord 3,039 3,583 544 2025 3,214 5 

Cathair na Gaillimhe 6,904 7,433 529 2024 7,202 6 

An Caisleán Nua - Ráth Cúil 1,033 1,544 511 2025 1,140 7 

Baile Brigín 3,736 4,232 496 2024 4,017 8 

Droichead Átha 5,709 6,176 467 2023 5,961 9 

Domhnach Míde – Binn Éadair – 
Baile Átha Cliath 13 

3,798 4,263 465 2024 3,987 10 

Tamhlacht 3,343 3,782 439 2024 3,538 11 

Maigh Nuad 1,668 2,100 432 2028 1,761 12 

Baile Átha an Rí 1,955 2,376 421 2026 2,103 13 

Baile an Chollaig 2,244 2,647 403 2027 2,336 14 

Cill Droichid 2,129 2,524 395 2025 2,252 15 

Na Clocha Liatha 1,526 1,912 386 2025 1,652 16 

Baile Scriobail – Fionnghlas Thiar 1,104 1,483 379 2027 1,166 17 

Fionnbhrú – Seantrabh – Baile Átha 
Cliath 9 

2,274 2,652 378 2025 2,443 18 

Áth Luain 2,896 3,270 374 2025 3,012 19 

An Chabrach – Baile Phib – Baile 
Átha Cliath 7 

3,461 3,833 372 2026 3,508 20 

*Is réamh-mheastacháin ar olléileamh iad na figiúirí agus ní chuireann siad san áireamh an acmhainn atá ann cheana sna réimsí sin. 

D'fhéadfadh acmhainn bhreise a bheith ag scoileanna atá ann cheana féin agus d'fhéadfadh scoileanna nua a bheith bunaithe i gcuid de na 

ceantair thuasluaite le blianta beaga anuas/amach romhainn. 

Tábla 34: Réamh-mheastacháin bunscoile de réir an chontae 

Contae Iomlán 2021 Iomlán 2022 Iomlán 2023 Iomlán 2024 Iomlán 2025 

Baile Átha Cliath 139,393 138,878 138,277 137,498 135,213 

An Cabhán 9,565 9,375 9,166 8,944 8,778 

Ceatharlach 7,322 7,185 7,016 6,858 6,755 

Ciarraí 15,193 14,854 14,451 14,202 13,960 

Cill Chainnigh 10,790 10,557 10,251 10,060 9,864 

Cill Dara 28,839 28,440 27,929 27,545 27,237 

Cill Mhantáin 17,323 17,022 16,616 16,303 15,895 

An Clár 12,781 12,459 12,285 12,008 11,823 

Corcaigh 60,834 59,654 58,371 57,421 56,782 

Dún na nGall 17,801 17,482 17,149 16,878 16,639 

Gaillimh 29,205 28,769 28,234 27,688 27,271 

An Iarmhí 10,987 10,727 10,432 10,264 10,031 

Laois 10,658 10,501 10,284 10075 9,932 

Liatroim 3,629 3,596 3,537 3,480 3,424 

Loch Garman 17,616 17,294 16,898 16,574 16,346 

An Longfort 5,153 5,026 4,922 4,837 4,681 

An Lú 16,637 16,382 16,115 15,874 15,650 

Luimneach 22,094 21,823 21,377 20,970 20,660 

Maigh Eo 14,070 13,836 13,519 13,244 12,991 

An Mhí 26,360 25,952 25,533 25,173 25,013 

Muineachán 7,657 7,544 7,414 7,283 7,046 

Port Láirge 13,682 13,335 12,958 12,694 12,447 

Ros Comáin 7,597 7,455 7,293 7,182 7,045 

Sligeach 7,249 7,087 6,963 6,831 6,683 

Tiobraid Árann 17,796 17,432 17,157 16,767 16,600 

Uíbh Fhailí 9,115 8,938 8,728 8,545 8,404 

Líon Iomlán 539,344 531,603 522,874 515,199 507,170 

Tábla 35: Réamh-mheastacháin iar-bhunscoile de réir an chontae 

Contae Iomlán 2021 Iomlán 2022 Iomlán 2023 Iomlán 2024 Iomlán 2025 Iomlán 2026 Iomlán 2027 Iomlán 2028 

Baile Átha 
Cliath 

79,167 81,245 83,086 84,557 84,844 84,746 84,390 83,446 

An Cabhán 6,017 6,056 6,184 6,254 6,178 6,113 5,990 5,851 

Ceatharlach 6,174 6,211 6,237 6,227 6,165 6,058 5,995 5,828 

Ciarraí 11,445 11,296 11,526 11,444 11,298 10,976 10,729 10,409 

Cill Chainnigh 8,231 8,294 8,379 8,295 8,223 8,088 8,011 7,811 

Cill Dara 19,397 19,827 20,245 20,431 20,317 19,951 19,737 19,308 

Cill Mhantáin 12,361 12,551 12,699 12,715 12,571 12,297 12,002 11,717 

An Clár 8,827 8,904 8,879 8,822 8,698 8,457 8,238 8,105 

Corcaigh 41,721 42,587 43,286 43,535 43,393 42,951 42,400 41,596 

Dún na nGall 13,576 13,682 13,779 13,743 13,442 13,143 12,762 12,437 

Gaillimh 21,476 21,600 21,874 22,002 21,833 21,673 21,263 20,910 

An Iarmhí 8,506 8,655 8,703 8,623 8,550 8,372 8,176 7,900 

Laois 6,509 6,630 6,763 6,831 6,729 6,594 6,478 6,296 

Liatroim 2,779 2,731 2,762 2,715 2,710 2,706 2,691 2,638 

Loch Garman 13,652 13,729 13,773 13,727 13,548 13,336 13,112 12,783 

An Longfort 4,179 4,223 4,283 4,261 4,248 4,177 4,062 3,949 

An Lú 12,605 12,819 12,943 12,977 12,820 12,622 12,357 12,094 

Luimneach 16,065 16,469 16,895 17,051 16,983 16,727 16,538 16,287 

Maigh Eo 10,657 10,704 10,700 10,680 10,592 10,454 10,361 10,173 

An Mhí 16,268 16,812 17,088 17,272 17,021 16,821 16,478 16,005 

Muineachán 5,452 5,507 5,484 5,497 5,499 5,445 5,392 5,331 

Port Láirge 9,823 9,904 9,957 9,873 9,746 9,535 9,326 9,083 

Ros Comáin 4,243 4,366 4,478 4,532 4,535 4,525 4,531 4,431 

Sligeach 4,905 5,008 5,058 5,114 5,095 5,087 4,983 4,817 

Tiobraid Árann 13,465 13,671 13,502 13,557 13,338 13,169 12,952 12,670 

Uíbh Fhailí 6,534 6,624 6,629 6,595 6,419 6,210 5,987 5,709 

Iomlán 364,034 370,105 375,192 377,330 374,795 370,233 364,941 357,584 

Aguisín 2: Eagraíochtaí Ábhartha 

An Roinn Oideachais 

Tá an Roinn Oideachais freagrach as polasaí oideachais in Éirinn. Is é an misean atá aici ná 

leanaí agus daoine óga a éascú tríd an bhfoghlaim, chun a gcumas iomlán a bhaint amach 

agus cur le forbairt shóisialta, eacnamaíoch agus chultúrtha na hÉireann. Tá an Roinn 

tiomanta do phrionsabail an fheabhsúcháin, na nuálaíochta agus na meastóireachta 

leanúnaí atá mar bhonn le forbairt beartais bunaithe ar fhianaise agus ar sheachadadh clár. 

Tá sé de chúram ar an Aonad Polasaí Oideachais Luathbhlianta sa Roinn Oideachais a 

chinntiú go bhforbraítear forbairtí beartais san earnáil luath-óige laistigh de chreat beartais 

straitéiseach foriomlán do leanaí.  

Tacaíonn an tAonad Polasaí Oideachais Luathbhlianta sa Roinn Oideachais le forbairt agus 

le soláthar oideachais ardchaighdeáin in earnáil na luathbhlianta trí chur i bhfeidhm an dá 

chreat cleachtais náisiúnta, Síolta agus Aistear. Chomh maith leis sin, déanann siad 

oideachas agus oiliúint tosaigh ardchaighdeáin, deiseanna FGL do chleachtóirí, agus forbairt 

agus gairmiúlacht lucht saothair a chur chun cinn. Tá an t-aonad comhlonnaithe le Rannóg 

na Luathbhlianta sa Roinn Leanaí, Comhionannais, Míchumais, Lánpháirtíochta agus Óige. 

Oibríonn Cigireacht na Roinne Oideachais chun feabhas a chur ar chaighdeán oideachais 

agus eispéiris foghlama leanaí agus daoine óga i scoileanna, lárionaid oideachais agus 

suíomhanna foghlama agus cúraim na luath-óige státmhaoinithe do leanaí ó 0 go 18 

mbliana. 

An Roinn Leanaí, Comhionannais, Míchumais, Lánpháirtíochta agus Óige 

(RLCMLÓ) 

Tá an Roinn Leanaí, Comhionannais, Míchumais, Lánpháirtíochta agus Óige freagrach as 

forbairtí oibriúcháin, beartais agus reachtaíochta a bhaineann le rochtain do leanaí ar 

fhoghlaim agus cúram na luath-óige atá ar ardchaighdeáin agus inacmhainne.  

An Roinn Turasóireachta, Cultúir, Ealaíon, Gaeltachta, Spóirt agus Meán 

(RTCEGSM) 

I measc na bhfreagrachtaí atá ar an Roinn Turasóireachta, Cultúir, Ealaíon, Gaeltachta, 

Spóirt agus Meán tá oidhreacht shaibhir chultúrtha na hÉireann a chosaint agus a fhorbairt, 

ina measc na healaíona, an cultúr, an Ghaeilge, agus an Ghaeltacht. 

An Chomhairle um Oideachas Gaeltachta agus Gaelscolaíochta (COGG) 

Is é ról COGG comhairle a chur ar an Aire Oideachais agus ar an CNCM maidir le gach 

ábhar a bhaineann le hoideachas lán-Ghaeilge agus Gaeltachta agus teagasc na Gaeilge i 

ngach scoil; soláthar acmhainní teagaisc a chomhordú; seirbhísí tacaíochta a chur ar fáil 

agus taighde a dhéanamh ar an nGaelscolaíocht. Tá ról ag COGG freisin i gcur i bhfeidhm 

gníomhartha ar leith sa Pholasaí don Oideachas Gaeltachta 2017–2022. 

An Chomhairle Náisiúnta Curaclaim agus Measúnachta (CNCM) 

Is comhlacht reachtúil de chuid na Roinne Oideachais í an Chomhairle Náisiúnta Curaclaim 

agus Measúnachta. Tugann an CNCM comhairle maidir le curaclam agus measúnú 

d’fhoghlaim agus cúram na luath-óige, don bhunoideachas agus don iar-bhunoideachas 

agus maidir leis na nósanna imeachta measúnaithe a úsáidtear i scoileanna agus maidir le 

scrúduithe ábhair bhunaithe ar an gcuraclam. 

Pobal 

Riarann Pobal roinnt scéimeanna maoinithe Rialtais don earnáil FCLÓ, lena n-áirítear an 

scéim Cúram agus Oideachas na Luath-Óige (COLÓ) agus an Scéim Náisiúnta Cúraim 

Leanaí (SNCL), agus déanann sí iniúchadh ar chomhlíonadh riachtanais mhaoinithe. Is clár 

uilíoch dhá bhliain don fhoghlaim agus cúram luath-óige é COLÓ, atá ar fáil do gach leanbh 

laistigh den raon aoise incháilithe. Tugann sé a gcéad eispéireas foirmiúil ar an 

luathfhoghlaim do leanaí sula dtosaíonn siad ar an mbunscoil. Soláthraíonn an Scéim 

Náisiúnta Cúraim Leanaí tacaíocht airgeadais chun cabhrú le costais chúraim leanaí. 

Tusla 

Bunaíodh an Ghníomhaireacht um Leanaí agus an Teaghlach, Tusla, i mí Eanáir 2014 mar 

an ghníomhaireacht stáit tiomnaithe atá freagrach as folláine agus torthaí do leanaí a 

fheabhsú. Tá freagracht mhaoirseachta uirthi as cosaint leanaí, luath-idirghabháil agus 

seirbhísí tacaíochta teaghlaigh in Éirinn. Is é Tusla an rialtóir reachtúil do FCLÓ. 

Gaeloideachas 

Is eagraíocht dheonach é Gaeloideachas atá á maoiniú ag Foras na Gaeilge, a chuireann 

tacaíocht ar fáil do scoileanna lán-Ghaeilge agus do naíonraí lasmuigh den Ghaeltacht. 

Cuirtear seirbhísí comhairle, cúnaimh agus tacaíochta ar fáil do thuismitheoirí/caomhnóirí ar 

mian leo oideachas trí Ghaeilge a chur ar a bpáistí, agus déanann siad abhcóideacht freisin 

dóibh siúd atá ag obair san earnáil. Cuireann Gaeloideachas ábhar tacaíochta breise, 

ceardlanna eolais agus comhairle ar fáil d'oideachasóirí na luath-óige agus dóibh siúd ar 

spéis leo naíonraí a bhunú lasmuigh den Ghaeltacht.  


